CONGREGATIO GENERALIS CLI
16 octobris 1965

Exc.mus D. PericLes FeLicr, arch. tit. Samosatensis, Ss. Concilii
secrelarius gemeralis:

Congregatio generalis 151, quam moderabitur em.mus ac rev.mus
D. card. Iacobus Lercaro, arch. Bononiensis.

Crastina die, Patres venerabiles, erit hic in Basilica S. Petri, sollem-
nis beatificatio Beati Iacobi Berthieu, Martyris, e Societate Iesu. Mane,
sollemnis ritus incipiet hora decima, et vespere, cum adsistentia Summi
Pontificis, hora decima sexta cum dimidio. Patres, qui interveniunt, in-
duant rochetum et mantelletam.

Circa schema de winisterio et vita presbyterorum, loqui petierunt
em.mi ac rev.mi DD. cardd. Ioseph Lefébvre, arch. Bituricensis (Bour-
ges) in Gallia; Laureanus Rugambwa, ep. Bukobaénsis in Tanzania;
Mauritius Roy, arch. Quebecensis in Canada; Hermenegildus Florit,
arch. Florentinus in Ttalia; Toannes Heenan, arch, Vestmonasteriensis
in Anglia; Laurentius Shehan, arch. Baltimorensis in Statibus Foede-
ratis Americae Septemtrionalis; Agnellus Rossi, arch. Sancti Pauli in
Brasilia; Augustinus Bea; exc.mi ac rev.mi DD. Gerardus Coderre, ep.
Sancti Ioannis Quebecensis in Canada; Ioannes Klooster, ep. Sura-
baiaénsis in Indonesia; loannes Bank, ep. aux. Iaurinensis in Hungaria;
Stephanus Leven, ep. aux. Sancti Antonii in Statibus Foederatis Ame-
ricae Septemtrionalis; Franciscus Zak, ep. Sancti Hippolyti in Austria;
Emmanuel Fernindez-Conde, ep. Cordubensis in Hispania; Stephanus
Barela, ep. Czestochoviensis in Polonia; Sebastianus Soares, ep. Beiren-
sis in Mozambico; Albertus Ndongmo, ep. Nkongsambensis in Came-
run; Franciscus Jop, ep. tit. Dauliensis in Polonia; Eduardus Pironio,
ep. aux. Platensis in Argentina; Armandus Fares, arch. Catacensis (Ca-
tanzaro) in Italia; Michaél Gonzilez, ep. Rivoriensis in Mexico (Autlan);
Hieronymus Podestd, ep. Avellanediensis in Argentina, Eduardus
Néczey, adm. ap. Nitriensis in Cecoslovachia.

1

Em.mus P. D. IOSEPH carp. LEFEBVRE
Archiepiscopus Bituricensis

Venerabiles Patres,

Textus « recognitus » schematis decreti de ministerio et vita presby-
terorum qui nobis nunc proponitur, perfectior est quam prior. Laetari
debemus, necnon gratias permultas agere illis qui patienter in eo confi-
ciendo sunt cooperati.

Simul ac libenter textui in genere assentior, non possum tamen non
dolere quod, dum munus presbyterorum exponit, paternitatem spiri-
tualem practermittit, in qua tamen constat altum eius pretium et finis
eximius.

Modo enim classico, describuntur variae activitatis formae quas
induit presbyterorum ministerium: munus nempe docendi, munus sanc-
tificandi per Eucharistiam et sacramenta, et munus regendi; sed non
sufficienter definitur quoad seipsum et quoad finem quem intendit.

Plus quam quaelibet alia, ministerium sacerdotale in Ecclesia a
Christo ordinatum est, iuxta quae scribit Paulus in epistola ad Ephe-
sios ...": « ... in aedificationem Corporis Christi, donec occurramus om-
nes in unitatem fidei et agnitionis Filii Dei, in virum petfectum, in men-
suram aetatis plenitudinis Christi ».

Huiusmodi est, ante omnia, proprium munus presbyterorum: ad
vitam Christi generare, Christo membra nova incorporare, Christo quasi
novam humanitatem addere, in qua et per quam opus salutis hominum
totiusque mundi perficiat.

Praecipuae ministerii sacerdotalis partes in illa paternitate culmen
obtinent, quae in redemptionem hominum et in gloriam Dei, in Ecclesia
et per Ecclesiam, Christum totum exstruit.

Quid enim intendit ministerium verbi, nisi ut hominibus proponat,
in lumine Verbi Dei, cognitionem Patris et Christi Eius, necnon divinae
caritatis sensum, ut « Christus habitet per fidem in cordibus eorum, et
sint in caritate radicati et fundati »? ...

Quisnam fructus ministerii Eucharistiae et sacramentorum, nisi ho-
mines ad ordinem supernaturalem elevare, et Christo vitaliter unire?
Quid intendit nisi ut vitam Christi in illis crescere faciat per gratiam
Spiritus Sancti, ut plene respondeant, mysterium paschale vivendo, dono
plenario quod « in finem » perfecit Christus in Cruce et in Eucharistia?

Quid intendit ministerium regendi, nisi ut homines adiuvet in seipsis

ad Christum sensim configurandis, quoad cogitationes, intentiones et
actiones, ut magis ac magis fiant in Illo et per Illum « imitatores Dei
sicut filii carissimi »? ...}

Ad hanc paternitatem spiritualem et sanctam, totum presbyterorum
ministerium tendit. De ipsa ad Galatas scribebat Paulus: « Filioli mei,
quos iterum parturio donec formetur Christus in vobis » ...}; in ipsam
conveniunt et finis et fructus et sublimitas presbyterorum ministerii.

Si haec, saltem breviter, in textu conciliari recolerentur, ad eius
animam et flammam nonnihil conferrent.

Ut fortiter exerceant munus et generose ferant austeritates vitae,
presbyteri haurient, meo quidem iudicio, ex illo lumine, virtutem, gau-
dium et gloriam.

Qui ineundo coniugio renuntiant, nullo modo christiani matrimonii
dignitatem parvipendunt; sciunt enim quod in matrimonio agitur de
« sacramento, quod est magnum, in Christo scil. et in Ecclesia » ...%;
sed multo maiorem ducunt suam cum Christo unionem, in Ecclesia, ut
Ecclesiae nova membra praebent, quae crescere faciant in Christo per
gratiam Eius, et in Corpus mysticum totam humanam familiam con-
gregent?

Dum cuilibet coniugali amori renuntiant presbyteri, ad ampliorem
plenioremque amorem tendunt, scil. ut summo Christi amori semetip-
sum tradentis omnibus in Cruce, necnon singulis per Eucharistiam, re-
spondeant, amorem summum praebentes ex quo seipsos Christo tradant,
et in Christo omnibus quos Christus dilexit usque ad mortem.

Dum paternitati secundum carnem renuntiant presbyteri, genetare
intendunt, in Ecclesia et per gratiam Spiritus Sancti, filios Dei, qui ex
Christo in Christo vivant, ut in ipsis et per ipsos, opus salutis mundi
permaneat et amplificetur,

Dum actioni quoad temporalia exercendae plerumque renuntiant,
non intendant ut illa quolibet modo spernant, quorum momentum agno-
scunt, sed ut excelsius ascendant, scil. ut personas humanas donis Dei
ditescere faciant, atque nobilitent; ut ex nativo egotismo eruant, et
caritate divina vivificent, capacesque faciant efficaciter cum Christo
adlaborandi ut restauretur in justitia et caritate ambiguus mundus crea-
turae, quae ingemiscit redemptionem exspectans ...

Cum vero totum opus eorum parturitio quaedam sit et amor, presby-
teri non mirantur, difficultates aerumnasque in eo adimplendo inve-
nientes; e contra huiusmodi cruces sustinentes, quae genuinum amorem
suum ostendunt, et quas Christus Ipse assumit, habent fundamentum
quo firmissime eorum spes innitatur.

Ita in ministerium et vitam presbyterorum, meo quidem iudicio,

contemplatio spiritualis paternitatis qua gaudent, «lucens et ardens »
lumen effudit.

Quapropter, concludens, vehementer exopto ut ad honorem et sola-
men et gaudium presbyterorum Iesu Christi, aliquot huius luminis radii
illustrent textum in quem intendimus.

Ad hunc finem meas suggestiones secretariatui tradam. Dixi. Gratias.

In textn scripto tradifo: ' 4, 12-13. 2 (cf. Eph. 3, 17). 3 (Eph.
5, 1). * (Gal. 4, 19). * {cf. Eph. 5, 32). & (cf. Row. 8,
2223).

Animaduversiones additae:

Pag, 12, lin. 6 textus impressi: « Christus Dominus, ad Corpus suum mysticum
aedificandum usque ad mensuram suae plenitudinis, in Ecclesia... » vel, lin, 12:
« insetvirent ad Corpus suum mysticum aedificandum usque ad mensuram ple-
nitudinis eiusdem Christi » (sed sic sententia nimis onerosa evaderet...).

Pag. 14, post, lin. 18 textus impressi (pag. 6 Emendationum ab episcopis
Galliae propositarum): « Haec missio presbyterorum, missioni episcopotum con-
functa, etga omnes homines multis modis perficitur, praecipue vero munera verbi,
sanctificationis et pastoralis regiminis exsequendo: quibus sacerdotes curant et
ministrando effictunt ut Christus formetur in hominibus quos sibi incorporare
intendit », Ratio: ut transitus fiat ad capitula sequentia, quae revera annuntiari
debent aliquo brevi prologo.

Ad pag. 18 Animadversionum episcoporum Galliae, lin, & incipiendo a calce
(animadversio haec refertur ad pag. 33, lin. 37 textus impressi): «(Io. 1, 13),
accipit et habet. Haec est nova, spiritualis et suprema paternitas, Christum nempe
in hominibus formare, qui semel in sinu Virginis Marize de Spiritu Sancto carnem
nostram assumpsit. Presbyteri ergo... ».

2

Em.mus P. D. LAUREANUS carp. RUGAMBWA
Episcopus Bukobaénsis

Venerabiles Patres,

Schema placet, et liceat mihi gratias agere membris et peritis com-
missionis, quae commissio’ textum huius schematis parare debuit in
adversis rerum adiunctis ... Textus, quamvis bonus, adhuc in paucis
melior reddi potest. '

Imprimis clarius exponi debet quid sit sacerdos et quomodo refe-
ratur ad sacerdotium Christi esu transmissum per episcopum. Si enim
quivis christifidelis ex ipso Baptismate de sacerdotio, regno et actione
prophetica Christi participat, quid prae ceteris habent presbyteri? Sa-



CONGREGATIO GENERALIS CLI 15

cerdotium ministeriale presbyterorum, sicut sacerdotium episcoporum,
oritur ab ipso sacerdotio Christi Verbi Incarnati, ad laudem gloriae gra-
tiae ipsius et ad salutem humani generis usque ad recapitulationem om-
nium creaturarum in Christo: quoniam per ipsum accessum habemus
in uno Spiritu ad Patrem ...°

Per ordinationem, qua sacerdos fit particeps ordinis episcopalis, ad
missionem in bonum totius Ecclesiae adimplendam ordinatur; ineffabili
et indelebili modo Christo concorporatus, sacerdos vitam intimam Do-
mini Tesu in dies magis vivere et, sicuti episcopi, educatorem fidei,
largitorem doni vitae divinae et rectorem populi, tamiliae scil. Dei sese
exhibere debet.

Tria praesertim clarius commemotentur:;

1. Cum sacerdos ordinetur in bonum universae Ecclesiae tamquam
cooperator apostolorum et episcoporum in labore missionali, in nostro
schemate magis illustrari debet officium missionale sacerdotum.

2. Ipsa vita sacerdotalis, per fidem ardentem enutrita et unita, est
efficacissima et eloquentissima methodus missionalis, qua sacerdotis lux
lucet coram Deo et hominibus, sine dolo, sine arte, sine diplomatia,
sed in simplicitate, in veritate et amore spiritus. Ex huiusmodi fide et
vita, cetera sequentur.

3. Methodi pastorales tempori nostro accommodandae sunt. Ete-
nim in praerapidis hodiernis rerum commutationibus non possumus
nec debemus methodos servare, quae antea bonae fuerunt, nisi etiam
in posterum efficaces sint futurae.

Communis ergo actio pastoralis in conventibus fraternis — in pre-
sbyterio coadunato cum episcopo — critice diiudicetur coram Deo, et
nova incoepta collaboratione lucida et strenua praevideantur.

Quae omnia supponunt aptam educationem fidei, vitae, collabora-
tionis, inde a primis annis formationis; praeprimis necessaria est perso-
nalis persuasio de sacro ministerio sacerdotali, profunda educatio fidei
et caritatis, sine qua novae methodi et artes sunt « velut aes sonans
aut cymbalum tinniens » ..%; exercitium ad ministerium est exercitium
ad imbuendam totam vitam sacerdotalem spiritu vere sacerdotali. Quae
formatio etiam post ordinationem iugiter continuari et perfici debet
studio, personali cogitatione et experientia communibus congressibus
et sessionibus aliisque similibus mediis, quae hodie necessaria sunt ad
renovandum vigorem spiritualem et efficientiam apostolicam.

Sicut iam optime dictumn est in schemate de Ecclesia in mundo huius
temporis, homines nostrae aetatis aspirant ad ea quae sunt vera et ge-
nuina. Tamquam mendacia et hypocrisim repellunt formalismum, fucum,

vanam urbanitatem. Iuvenes nolunt accipete res unice propter traditio-
nes antiquas, sed rationes obiectivas et concretas exigunt. Non recusant
sacrificia necessaria ad dedicationem vitae, sed strenue contemnunt et
respuunt ea quae videntur esse inutilia. Non a priori sunt contra obser-
vationes antiquitus traditas, sed non sufficit eis appellatio ad motivum
traditionis. Eiusmodi mens et animus nec fidei nec christianae spei op-
ponuntur, sed supponunt maturiorem inquisitionem.

Instaurandae sunt igitur condiciones quae foveant hodie et in poste-
rum ministerium Ecclesiae in mundo moderno. Ecclesia non est mu-
seum nec archivum, sed mater vitae, memor verbi Domini: « Veni ut
vitam habeant et abundantius habeant » ..."

Concludendo pressius tres nostras sententias notare possumus:

1. Per ipsam Ordinationem sacerdotalem presbyteri ad missionem
universalem corporis episcoporum referuntur, ideoque animus missio-
nalis omnibus et singulis sacerdotibus est necessarius.

2. Propter unitatem vitae sacerdotum, qui in omni re se exhibere
debent sicuti Dei ministros ...°, admitti nequit dichotomia vel separatio
inter vitam spiritualem et ministerium et ceteras activitates sacerdotum.

3. Presbyteri ne sint homines temporis acti, sed mundum nunc
orientem quasi ab intra animent et salvent in nomine Domini. Dixi.

In textu scripto tradito: ' deest. 2 (Eph. 2, 18). 3 (1 Cor.
13, 1) 3 (o. 10, 10). 3(2 Cor. 6, 4).

3
Emmus P. D. MAURITIUS carp. ROY

Archiepiscopus Quebecensis

Venerabiles Patres,

1. Schema in genere placet. Optandum tamen videtur ut magis theo-
logice ac profundius agetur de sacerdotio presbyterorum, de eorum pro-
prio munere in Ecclesia et in mundo, necnon de sanctitate quae in eis
elucere debet. Assentio his quae a cardd. Colombo, Léger, Dopfner,
Suenens aliisque iam dicta sunt de hoc puncto.' .

2. Mihi liceat quaedam addere citca n. 7. Hic optima quaedam di-
cuntur de fraterna coniunctione inter sacerdotes in presbyterio dioe-
cesano; attamen, non sufficienter in luce ponuntur recentiora elementa
diversaeque formae pastoralis navitatis quae sat generaliter iam accepta

et stabilita sunt ac in futuro ut necessaria universim habebuntur. De his
igitur praesentibus ministerii formis necnon de proxime futuris, schema
distincte loqui deberet.

De cooperatione inter presbyteros textus sane non silet; loquitur
tamen ac si intra ipsam paroeciam vel inter vicinos parochos eam insti-
tuere satis esset. Conspectum dioeceseos nimis staticum proponit, in
quo vita pastoralis tota reduci videtur ad relationes quae occasione data
vigent inter episcopum et individuos presbyteros necnon ad conventus
quibus parochi vicariique paroeciales aliquando invitantur studéi wvel
etiam prandii causa. Quae omnia certo optima sunt, hodie tamen am-
plius non sufficiunt; ideoque figura dioeceseos ita delineata omnino
deficiens apparet.

Indubium est paroeciam remanere indispensabilem cellulam necnon
centrum vitae liturgicae et caritativae quae momentum suum usquedum
servavit et in futuro servabit. Sed concurrenter largiores quaedam com-
munitates ortae sunt, quae supra- vel inter-paroeciales dici possunt,
Paroecia amplius considerari nequit sicut parva civitas, muris suis cir-
cumsepta, quae ianuis clausis sicut quoddam medievale monasterium
exsistere valeret. Accedunt enim hodie, tamquam necessarium paroeciae
complementum, aliae spirituales familiae seu coetus qui limites paroe-
ciales undequaque excedunt. Tales sunt apostolatus consociationes, ut
coetus Actionis Catholicae variaque opera, quae magis numerosae et
actuosae iam a pluribus annis factae sunt; tales etiam sunt divisiones
seu regiones quae recentius institutae sunt, spectata sociologica distri-
butione civium, ad hoc ut pastoralis navitas aptius respondeat conditio-
nibus loci, artis, commercii necnon culturae. Inde oritur nova ordinatio
totius dioeceseos, limitibus paroecialibus quasi superimposita, novagque
munera selectis presbyteris concredita: qui presbyteri, quamquam ipsi
parochi non sint, nihilominus plurium parochorum activitates non tan-
tum adiuvare, sed etiam ordinare et dirigere debent. Talia munera,
quae quodammodo praefigurabantur in facultatibus vicariis foraneis con-
cessis, nondum expresse a Iure agnoscuntur, ac si essent elementum
guoddam extraneum, corpori diceceseos vi vel casu insertum. Ipsi autem
presbyteri, in dies numerosiores, quibus haec gravia ac difficilia munera
concreduntur, plus minusve aliis videntur ac si nullibi locum proprium
haberent, ipsique seipsos fingunt sicut pisces extra aquam palpitantes,
vel operarios hora undecima vocati semperque in agro alieno et quasi
ex tolerantia guadam: * laborantes.

Revera, actionum et operum consociatio necnon auctoritatis episco-
palis delegatio, quae exiguntur ab illa nova ordinatione apostolatus, tam
pro cleris quam pro laicis, haec omnia non sunt quid superfluum vel

quasi per accidens adiunctum, sed e contra omnino requiruntur ut in
hodierna societate et cum pleno gratiarum et charismatum usu, dioecesis
ut corpus vivens, organicum et actuosum exsistere possit.

Ideoque opus est ut, haud secus ac pro parochis et vicariis paroecia-
libus iam actum est, clare et expressis verbis agnoscantur munera presby-
terorum gqui novis illis coetibus sub episcopo praesunt. Ad illos enim
pertinet actuose moderare diversa apostolatus opera, missiones regio-
nales et dioecesanas necnon generalem pastoralis activitatis ordinatio-
nem (vulgo: zones pastorales, grandes missions, pastorale d’ensemble):
in his non tantummodo iuxtaponuntur individui presbyteri, sed ipsum
presbyterium plene sese exprimit et fructuose operatur.

Optandum est ut omnes presbyteri a quibus tanta munera assumun-
tur, ex nostro textu certiores fieri possint seipsos pleno iure episcopo
sociari ad implendum opus, non vagum et incertum, sed ab Ecclesia
commendatum et authentice sancitum. Dixi.

In textu scripto tradito: ' deest. 2 deest. % deest.

4

Emmus P. D. HERMENEGILDUS carp. FLORIT
Archiepiscopus Florentinus

Venerabiles Patres,

... Peculiarem laudem ..* meretur schema praesens® quia:

1. Illud inter episcopum et presbyterum vinculum clarificat, quod
ex unico Christi sacerdotio promanat, quodque ipsas naturae humanae
necessitudines longe superat; et sic plenius ontologiam praebet sacer-
dotii eiusque ministerii.

2. Urget Pastori, istud schema,’ urget « Pastori bono » quaerendum
esse in ipso caritatis pastoralis exercitio vinculum perfeciionis sacerdo-
talis et principium wnificans® presbyterorum vitam et actionem ...°

3. Peropportune extollit characterem libertatis apostolicae pauper-
tatis et aspectum soteriologicum oboedientiae (oboedientia collocatur in
corde ipso oeconomiae salutis, sicut recapitulatio — st adhibearmus ver-
bum paulinum ' — deoboedientiae protoparentis).

4. Denique presbyteros admonet — ef guidem sapienter* — ipsos
non esse ministros alicujus ideologiae vel factionis sed unius Evangelii,
ut sic indoles evangelica eorum ministerii intacta servetur,

Problematica presbyteri hodierni — de qua multum discussum fuit
hesterna die — problematica presbyteri bodierni,’ praesertim crisis oboe-
dientiae, et auctoritatis, solitudo qua vivit in medio multtudinis quae
est « dechristianizata » et videtur non amplius Deo indigere, diflicultas
inveniendi novas vias per quas in mundo inserantur presbyteri (praetet
illas traditionales proprii ministerii), talis « problematica », dico, resol-
vitur fundamentaliter tantum per fidem et profundiorem in dies vitam
gratiae. Minime contingit contrarium, quod nempe sistendo in pura et
simplici problematica et in eius ambitu exclusivo, per ipsam pervenia-
tur ad fidem et ad augendam gratiam.”

Evidens fit ergo necessitas tradendi principia theologice valida pro
vita sacerdotali. Quod mihi videtur inveniri in schemate. In eodem tamen
praecipiantur directoria practica vitae et ministerii sacerdotalis, praepa-
randa a commissione postconciliari vel a conferentiis episcopalibus. Re-
vera problematica hodierna vitae presbyteralis, etsi habeat substratum
commune, quod oportet innuere in schemate iuxta indicationes Patrum
qui locuti sunt praesertim hesterna die,” praeseferunt tamen aspectus
et necessitates diversas secundum varias mundi regiones. Haec guidem
in genere”

In particulari, nonnulla babevem dicenda, sed sufficiant duo™:

In.." n. 3, ubi de presbyteris Eucharistiae ministtis sermo fiz °, de-
sideratur firma declaratio de presbyteri coniunctione cum sacrificio Chri-
sti. Sublineatur quidem aspectus communicationis Corporis et Sangui-
nis Christi seu Coenae, at non iam aspectus sacrificii. Eadem lacuna re-
peritur etiam in n. 13, ubi de unitate et harmonia vitae presbyterorum
sermo fit "*: multa, et optima quidem, proferuntur ibi 7, sed non effertur
sicut oporteret valor Crucis et necessariae coimmolationis cum Christo.
Ad hanc utramque lacunam complendam provocari posset ad verba Ioan-
nis in 17 cap., versu 19: « Et pro eis ego sanctifico meipsum, ut sint
et ipsi sanctificati in veritate ». Sub luce enim legislationis sacrificalis
Veteris Testamenti, haec verba, quae non tantum de apostolis sed etiam
de presbytetis qui eis in sacerdotio per episcopos succedunt, valent, haec
verba, dico,” ita intelligi debent, ac si Christus dicat: Fgo immolo me
pro ipsis, ut et ipsi reapse una mecum immolentur. Quodsi hic aspectus
sacrificalis in debita luce ponatur, tunc vita et ministerium presbytero-
rum sua dimensione christoconformi ditabitur.

Ad n. 14 ...”: Ture merito extollitur paupertas presbyterorum, iique
ad illam exercendam sapienter admonentur. Quantopere praesens Con-
cilium paupertatem evangelicam et Ecclesiam pauperum exaltaverit sat
superque liquet. Nimis parum tamen obtineretur, si cras de nostro

Concilio tantum diceretur: Bene locutum est de paupertate, sed prae-
dicata paupertas adhuc in votis manet!

Opportunum ergo esset aliquid concrete statuere ad fovendum spi-
ritum paupertatis eumdue, ex parte presbyterorum, in praxim incunc-
tanter deducendum. Vellem igitutr proponere, ut, in Ritu ordinationis
sacerdotalis, qui certe recognoscendus est,” una simul cum promissione
oboedientiae includatur etiam promissio paupertatis. Ex nunc autem in
schemate duo clare essent affirmanda, videlicet: 1. spiritum paupertatis
habendum esse ab omnibus et singulis presbyteris tamquam gravem con-
scientiae sacerdotalis obligationem; 2. spiritum paupertatis ab iisdem
excoli debere non ex quibusdam in paroecia, cui praepositi sunt, contin-
gentibus, ut #. g.* praesentia pauperum, quae illos ad bonum exemplum
dandum procul dubio urgeret — posset esse potius paupertas quae sapit
classismum ® —; immo vero ex valore obiectivo evangelicae pauperta-
tis, qui in quacumque — gui valor — in quacumque © situatione ad eam
amplexandam presbyteros cunctos urget, ratione ipsius sacri ministerii
ad quod consecrati sunt; etenim, etiamsi in quadam paroecia omnes di-
vites essent, saltem unus pauper adesse deberet, scil. parochus, qui, vi
vocationis suae, vitam Christi paupetis in se reproducere debet.

Faxit Deus ut hoc schema ulterius et finaliter emendatum constituat
documentum praeclarum nostrae dilectionis erga nostros presbyteros!
Satis! Gratias.

In textu scripto fradito: ' Textus recognitus plerumque placet quoad argu-
menta selecta et quoad doctrinalem eorum expositionem necnon practicas quae indu-

cuntur applicationes. Z vero. ? deest. * deest. 5 re-
digens in unitatem, ¢ (n, 13), 7 deest. t deest. ? deest.
W augmentum gratiae, 1 in hac aula locuti sunt. 12 deest.

B Quasdam tamen animadversiones faciendas habeo ad id intendentes, ut schema
hinc inde perficiatur vel etiam compleatur: Ad n. 2, pag. 14, linn. 23-25: Adesse
videtur aliquis defectus proportionis doctrinalis. Ibidem enim duplex ponitur af-
firmatio circa fidei effectum; videlicet: per fidem « congregatio fidelium coalescit »;
per eandem fidem « Christo incorporati incipimus ». Defectus proportionis in hoc
consistit, quod fidei duo diversi videntur tribui effectus, ex quibus duae etiam
diversae realitates profluetent, i. e. effectus plenus creandi fidelium congregatio-
nem, et ipsam plenam; et eflectus incorporationis Christo in statu solummedo
incipiente. Exinde consequeretur quod possit simul haberi congregatio fidelium
plene constituta et incorporatio Christo tantummodo inchoata. E contra admit-
tendum est quod utraque res ponitur in eodem plano seu prospectu; ideoque: aut
utraque completa, aut uttaque inchoata tantum. Cum vero heic agitur de sola
fide, praedicatione verbi Dei suscitata, rectius diceretur quod etiam « congregatio
fidelium coalescere incipit », eodem modo quo dicitur « Christo incorporari inci-
pimus ». Ad n. 3, pag. 16, linn. 22-27: Quae dicuntur de liturgicis ritibus, intel-



CONGREGATIO GENERALIS CLI 21

ligi possent in sensu falsae doctrinae de relationibus inter liturgiam et orationem,
immo vitam contemplativam, et in sensu falsae notionis orationis « mentalis ».
In sensu nempe: &) acsi liturgia esset solum aliquid externum, « sincera vero
oratio » non pertineret ad ipsam liturgiam, sed esset medulla requirenda suxb
liturgia; %) acsi « oratio mentalis » non posset pertinere ad liturgiam, sed esset
necessatio aliquid a participatione activa in liturgia seiunctum; et liturgia esset
pro imperfectioribus, oratio vero mentalis pro perfectioribus. Quae omnia suppo-
nunt haud rectum conceptum tum liturgiae tum orationis mentalis. Distinctio
pon est facienda inter orationem « mentalem » et orationem « vocalem seu litur-
gicam »; sed inter orationem mentalem et vocalem simul et liturgicam ex una parie,
et orationem solum mentalem et privatam extra liturgiam ex altera parte. Pro-
pono igitur ut textus ita compleatur: « Presbyteri fideles doceant ipsis sacris
liturgiae celebrationibus ita plene animo participare, ut etiam profundiorem sin-
ceram orationem in eis attingant; eos ad spiritum orationis, etiam in gradibus
perfectioribus, per totam vitam exercendam, pro uniuscuiusque gratiis et neces-
sitatibus, manuducant, et perfectiores ad consilia evangelica alliciant modo cuique

congruo exercenda ». % eodem. 15 deest. % deest.
17 deest. B deest. ¥ (et etiam n. 17). 2 Jeest. 2 deest.
2 deest. B deest. * Hac in perspectiva testimonii evangelici

et fraternae dilectionis, praeter fructum assimilationis cum apostolis et cum
Christo Domino, inseritur quoque problema, solvendum sane a commissione post-
conciliati, remotionis inaequalitatis distributionis bonorum inter clerum et neces-
sariae aequae distributionis eorundem inter eos qui de altari vivunt, iuxta verba
Pauli.

5
Em.mus P. D. IOANNES CARMELUS carp. HEENAN

Archiepiscopus Vestmonasteriensis

Vewnerabiles Fratres,

Dicamus imprimis quantas metuerint gratias membra commissionis,
qui priore ex documento sacerdotii haud digno schema hoc pulcherri-
mum confecerint.

Problema quam maximum in documento conciliari conficiendo est
hoc: ita principia formulare ut nihilominus consilia utilia dari possint,
Hoc praesertim verificatur in casu. Ars enim pastoralis a Gregorio Ma-
gno ut ars artium regimen animarum describitur; in diversis nationibus
non possit esse nisi diversa. Attamen aliqua consilia pastoralia omnibus
in terrae partibus valida enuntiari et possunt et debent. Omni ergo quo
par est obsequio sequentia additamenta audeo proponere.

1. Quamvis in aetate simus apostolatus laicorum, incepta laicorum
vix umquam prospere procedunt nisi ducibus sacerdotibus zelo plenis.
Dicit autem nostrum schema: « Presbyteri semper memores sint se cum
Christifidelibus esse fratres inter fratres ». Optime quidem! Sed non

tantum fratres sed etiam patres et duces requiruntur. Pastores anima-
rum bene sciunt — et in decreto de apostolatu laicorum iam est statu-
tum — laicos opus apostolicum petficere non posse nisi formationem
spiritualem acceperint. Liceat mihi exemplum dare. Hodie inter faustis-
sima apostolatus laicorum opera absque dubio numerari meruit Legio
Mariae — cuius fundator, Dominus Franciscus Duff, hac in aula apud
auditores locum iure optimo, merito occupat [ plausus]. In regula Le-
gionis Mariae haec de moderatore spirituali statuuntur (de Manuale
Legionis Mariae cito): « Sacerdotis est membris rectum dare spititum.
Ipse sacerdos veluti vis centralis totius Legionis agnosci debet ».

2. Dicit schema (pag. 25): « Se sciant presbyteri obligatos erga eos
quoque qui in quibusdam defecerunt, quos igitur misericordia atque
magna caritate semper prosequantur ». Hoc dicere vix esset necessa-
rium. Mos enim iam ubique est inter sacerdotes fratres delinquentes
summa compassione tractare. Hoc autem minime suflicit. Enixe rogo ut
verbulum saltem de correptione fraterna addatur. Saepe post naufragium
alicuius sacerdotis, fratres negare solent se mirari. Nonne autem munus
est sacerdotis episcopum vel vicarium generalem certiorem facere ita
ut ille frater a tentatione removeatur? Norma esse debet « Principiis
obsta: sero medicina paratur ». Sed, proh dolot! plures sacerdotes ut
pueri hac in re agunt. Numquam ut delatores reputari volunt. Hinc illae
lacrimae. Aliquid de huiusmodi correptionis fraternae obligatione dica-
tur. Nemini enim licet inter clerum dicere: « Num custos sum {ratris
mei? ».

3. Optime in schemate invitantur presbyteri inter se hospitalitatem
colere, et ad relaxandum animum convenire. Nullo modo tempus terere
dicendi sunt sacerdotes qui coniunctim pila ludunt (vulgo: over lawn
of golf). Societas sacerdotalis est in se quasi benedictio. Textus autem
aliquantulum per defectum hac in re errat. Moneat Concilium presbyte-
ros de necessitate consortii sacerdotum cum sacerdotibus. In illis regio-
nibus ubi operarios Ecclesia minime amisit, sacerdotes multum cum
laicis conversantur et in domos fidelium recipiuntur. Immo magnam
partem muneris pastoralis est visitatio ordinata domorum. Hoc modo
divisiones inter fideles et sacerdotes evitantur. Vitium quod anticlerica-
lismus nuncupatur prorsus abest. Attamen huiusmodi domorum visitatio
non semper absque periculo geritur. Amicitiae nocivae facile nutriun-
tur. Exhortandi ergo sunt sacerdotes, praesertim iuvenes, ut amicos vere
coniunctissimos inter solos collegas sacerdotales faciant. Sacerdotes qui
fratres evitant — lupi solitarii vocari solent inter cleros — rarissime
opus Dei perficiunt. Nostra cum laicis conversatio fructuosior eveniet si

tam episcopi quam sacerdotes, cum seniores tum iuniores arcte et aman-
ter in uno presbyteratu constituentur.

4 et ultimo. Schema nostrum etiam de apta presbyterorum distribu-
tione tractat. lam in Litteris Encyclicis Fidei donum Summus Pontifex
Pius XII sacerdotes dioecesanos ad opus missionarium ut se offerrent
exhortavit. Nunc in schemate nostro invitatio ista fortiter est amplifi-
cata. Episcopi autemn sacerdotibus suis in Africam, Americam Meridio-
nalem aliove terrarum proficiscendi licentiam libentius sint daturi si
sacerdotes indigenas munus pastorale plene exercere sibi sit persuasum,
Attamen aliquibus in regionibus, ut fertur — dico: ut fertur — dum
fideles sine pastoribus relinquuntur, sacerdotes in monasteriis et do-
mibus religiosis, licet valetudine robusti, in adiutorium episcoporum
venire prorsus recusant. Constitutiones Ordinis ut impedimentum opeti
pastorali suscipiendo citantur. Pueris electis disciplinas profanas tradere
— quod ceteroquin a Jaicis optime fieri possit — vel monialium exer-
citia spiritualia moderari, omnino licitum est. Rudes autem instruere
et Panem vitae pauperibus proferre contra regulam sacram reputatur.
Nescio -— prorsus nescio — an fama huiusmodi sit vera. Hoc autem
pro certo habeo — in mundo hodierno dum dolorosa exstat sacerdotum
penuria, omnes monachi et fratres, claustratis — ut patet— exceptis
qui contemplationi sint addicti, ad fungendum omni opere pastorali
prompti esse debent, Dicit auctor libri de Imitatione Christi; « Melius
est placere Trinitati quam de Trinitate eloquenter loqui ». Simili modo
melius est populo Dei praedicare Evangelium quam domi libros et articu-
los scribere de populo Dei. Hortandi ergo sunt religiosi in schemate ut
succurrant fidelibus qui sine pastoribus languent. Proverbium bene no-
tum sic sonat: « Sese adiuvantes et Deus adiuvabit ». Missionarios laeto
animo mittemus ad regiones istas ubi omnes religiosi iamdudum invi-
tationem acceperint episcoporum cooperandi cum clero dioecesano in
Evangelii opere. Dixi.

Textus scripto traditus:

Dicarnus imprimis quantas meruerint gratias membra Commissionis, qui priore
ex documento mediocri et sacerdotii haud digno schema pulcherrimum confe-
cerint. 8i post discussionem amplissimam de episcoporum regimine Concilium
nostrum festinanter de sacerdotibus esset locuturn, certo certius presbyteri nostri
iusta de causa dolore fuissent affecti. Grato ergo animo schema novum accipimus
eique plaudamus.

Problema quam maximum in documento conciliari conficiendo est ita prin-
cipia formulare et particularia vitare ut nihilominus consilia practica et utilia dari
possint. Hoc praesertim verificatur in casu, cum praxis artis pastoralis — a Gre-
gorio Magno ars artium regimen animarum nominatur — in diversis nationibus

non possit esse nisi diversa. Modus agendi sacerdotum in Europa adhibitus ab
illo, verbi gratia, in Asia vel Africa adhibito valde discrepate patet. Etiam inter
Europae nationes praxis pastoralis multam varietatem prae se fert. Attamen aliqua
consilia pastoralia pro sacerdotibus omnibus in terrae partibus degentibus valida
enuntiari et possunt et debent. Omni quo par est obsequio sequentia additamenta
audeo proponere.

1. Quamvis in aetate simus apostolatus laicorum, ut bene omnibus catho-
licis notum est incepta seu proposita laicorum vix unquam prospere procedunt
nisi ducibus sacerdotibus zelo plenis. Quamobrem in textu sub titulo « Presbyte-
rorum cum laicis conversatio » (pag. 25) de munere ducendi loqui debemus. Dicit
enim schema « Presbyteri ergo semper memores sint se cum christifidelibus esse
fratres inter fratres ». Optime quidem! Sed non tantum fratres sed etiam patres
et duces requiruntur. Pastores animarum bene sciunt — et in decreto de aposto-
latu laicorum jam est statutum — laicos opus apostolicam perficere non posse nisi
formationem spiritualem acceperint. Qpera vero apostolatus florescere videmus
quando prudens quidam et sanctus sacerdos illa moderatur. Liceat mihi exem-
plum dare. Inter faustissima apostolatus laicorum opera hodierna absque dubio
numerari meruit Legio Mariae — cuius fundator, Dominus Franciscus Duff, hac in
aula apud auditores locum iure optimo, merito occupat. Ut regula Legionis Ma-
riae haec de moderatore spirituali statuuntur (de Manuale Legionis Mariae cito
paragraphum), « sacerdotis est membris rectum dare spiritum. Ipse sacerdos veluti
vis centralis totius Legionis agnosci debet » (Handbook, pag. 187).

2. (Pag. 25). In fine sectionis de fraterna coniunctione inter presbyteros haec
scribuntur; « Se sciant presbyteri obligatos erga eos quoque qui in quibusdam
defecerunt, quos igitur misericordia atque magna caritate semper prosequantur ».
Hoc dicere vix esset necessarium. Mos enim iam ubique est inter sacerdotes
frattes delinquentes summa compassione tractare. Hoc autem minime sufficit.
Enixe ergo rogo ut verbulum de correptione fraterna hic addatur. Saepe post
naufragium alicuius sacerdotis nonnulli inter fratres negare solent se mirari. Nonne
autern munus est sacerdotis episcopum vel vicarium generalem certiorem facere
ita ut ille frater a temptatione removeatur? Norma esse debet « Principiis obsta:
sero medicina paratur », Sed, proh dolor! plures sacerdotes ut pueri seu tirones
hac in re agunt. Nunquam ut delatores reputari volunt. Hinc illae lacrimae. Ali-
quid saltem de huiusmodi correptionis fraternae obligatione dicatur. Nemo inter
cletum dicere debet: « Num custos fratris mei sum » (Gen. 4, 9).

3. Optime in schemate invitantutr presbyteri inter se hospitalitatem colere,
et ad relaxandum animum convenire. Minime tempus terere dicendi sunt sacer-
dotes qui coniunctim pila ludunt (vulgo: golf). Societas sacerdotalis in se est quasi
benedictio. Textus tamen etiam hic aliquantulum per defectum errat. Moneat
Concilium presbyteros de necessitate consortii sacerdotum cum sacetdotibus. In
illis regionibus ubi operarios Ecclesiae minime amisit, sacerdotes multum cum
laicis conversantur et in domos fidelium recipiuntur. Immo magham partem mu-
neris pastoralis constituit visitatio ordinata domorum. Hoc modo divisiones inter
fideles et sacerdotes evitantur, Vitium quod anticlericalismus nuncupatur protsus
abest. Attamen huiusmodi domorum visitatio non semper absque periculo getritur.
Amicitiae nocivae facile nutriuntur. Exhortandi ergo sunt sacerdotes, praesertim
iuvenes, ut amicos coniunctissimos inter solos collegas sacetdotales faciant. Sacer-
dotes qui fratres evitant — lupi solitarii vocari solent inter cleros — rarissime

opus Dei perficiunt. Nostra cum laicis conversatio fructuosior eveniet si tam epi-
scopl quam sacerdotes, cum sepiores tum iuniores arcte et amanter in uno presby-
teratu constituentur.

4, Schema nostrum etiam de apta presbyterorum distributione tractat. Tam
in Motu Proprio Fidei Donum Summus Pontifex Pius XII sacerdotes dioecesanos
ut se ad opus missionarium offerrent exhortavit. Nunc in schemate invitatio ista
fortiter est amplificata. FEpiscopi vero sacerdotibus suis in Africam, Americam
Meridionalem aliove terrarum proficiscendi licentiam libentius sint daturi si sa-
cerdotes indigenas munus pastorale plene exercere sibi sit persuasum, Attamen
aliquibus in regionibus, ut fertur, dum fideles sine pastoribus relinquuntur, sa-
cerdotes in monasteriis et domibus religiosis degentes, licet valetudine sint robu-
sti, in adiutorium episcoporum venire prorsus recusant. Constitutiones Congre-
gationis Religiosae ut impedimentum operi pastorali suscipiendo citantur. Pueris
electis disciplinas profanas tradere — quod ceteroquin a laicis optime fieri pos-
sit — vel monialium exetcitia spiritualia moderari, omnino licitum ducitur. Rudes
autem instruere et Panem vitae pauperibus proferre contra regulam sacram repu-
tatur. Nescio an fama huiusmedi sit vera. Hoc autem pro certo habeo — in mundo
hodierno dum dolorosa exstat sacerdotum penuria, omnes monachi et fratres,
claustratis exceptis qui contemplationi sint addicti, ad fungendum omni opere
pastorali prompti esse debent. Dicit auctor libri De imitatione Christi melius esse
placere Trinitati quam de Trinitate eloquenter loqui. Simili modo melius est
populo Dei praedicare Evangelium quam domi libros scribere de populo Dei.
Hortandi ergo sunt religiosi in schemate ut succurrant fidelibus qui sine pastoti-
bus languent. Proverbium bene notum sic sonat: sese adiuvantes et Deus adiuva-
bit, Missionarios laeto animo mittemus ad regiones istas ubi omnes religiosi iam-
dudum invitationem acceperint episcoporum cooperandi cum clero dioecesano
in evangelii opere.

6
Em.mus P. D. LAURENTIUS carp. SHEHAN

Archiepiscopus Baltimorensis

Venerabiles Patres,

Textus recognitus huius schematis in genere placet et meo ..." iudi-
cio recipi debet tamquam basis documenti conciliaris perficiendi ...?

In ordine autem ad schematis ulteriorem perfectionem liceat mihi
duas proferre observationes necnon aliquot proponere emendationes.

Prima observatio. Scopus pastoralis huius schematis certe laudabilis
est. Exinde textus magni facit ministerium presbyterorum ad populum
Dei et homines. Ratione autem huius emphasis, schema mihi videtur
aequo iure non disserere de plenitudine ministerii presbyterorum. Quae
plenitudo in eo est quod, secundum imaginem Mediatoris Unius et Unici,
Tesu Christi, omnis sacerdos, in sensu sibi proprio, mediator inter Deum
et hominem sit, et actu esse debeat. Virtute illius muneris, omnis pre-

sbyter duplicem habet relationem specialem et dynamicam, nempe: ad
hominem et ad Deum. Relatio autem dynamica ad Deum mihi videtur
petparce tractari in schemate ..’ Exempli gratia: schema tantummodo
passim et quasi per transennam mentionem facit de presbytero quatenus
Deo consecrato ad Ipsius gloriam et servitium ... Quandoque autem
schetna verba facit de consecratione presbyteri, loquitur de eiusdem con-
secratione ad Evangelium praedicandum, ad fratrum servitium et ita
porro ...°

In schemate nuper approbato, i. e. De institutione sacerdotali, cum
agitur de vocationibus sacerdotalibus, dicitur: « ... et Sancti Spiritus
sigillo Dei cultui et Ecclesiae servitio consecrent » ...°. Sic rite exprimun-
tur conceptus consecrationis sacerdotalis et conceptus duplicis motionis
in illa consecratione inventae nempe: ad Dei cultum et ad servitium
Ecclesiae.

Pariter constitutio dogmatica Lumen Gentium, sive de communi
sacerdotio fidelium sive de sacerdotio ministeriali disserens, semper,
mutatis mutandis, loquitur de consecratione et de sacrificio ad Deum
colendum offerendo ...”

Cum requiratur ad restaurationem vitae et ad ministerialia® presby-
terorum sensus renovatus apud ipsos presbyteros consecrationis eorum-
dem ad Deum et Christum, omnino optabile mihi videtur ut decretum
de quo agitur magis fieret theocentricum ita ut demum doctrina de pre-
sbyteratu integre enucleetur ...’

Ex eo quod schema nimis aestimat servitium hominum (populi Dei),
quasi parvipenso servitio Dei ipsius, non omnino falsum videretur eum
fere sapere id quod Pius XII, per dictum quidem metaphoricum, vocabat
haeresim activitatis.

Secunda observatio. Tum in genere tum in aliquibus locis particu-
laribus textus recognitus mihi videtur laborare defectu claritatis circa
fundamentum relationis inter episcopos et presbyteros. Propter hunc
defectum finis praestantissimus ipsius decreti in discrimen vocari possit,
nempe ut, omni infausta separatione demum superata, vera unio arctis-
sima inter episcopos et presbyteros rite foveatur. Propter duas rationes,
fundamentum illius relationis inter episcopos et presbyteros adumbran-
dum est:

1. Doctrina de sacerdotio, episcopis et presbyteris communi, quae
in constitutione dogmatica Luwmen Gentium splendide enucleatur, in
schemate huius decreti fideliter et adamussim est tenenda.

2. Ad unionem restaurandam quoad missionem, opera et vitam inter
episcopos et presbyteros, omnis species falsi « episcopalismi » est evi-



CONGREGATIO GENERALIS CLI 27

tanda, ne presbyteri se gerant ac si episcopi essent domini dominantes
qui in eos meram exerceant potestatem, potiusquam veri sacerdotes, mi-
nistti et collaboratores in ministerio et missione Tesu Christi, salva sem-
per distinctione Ordinis, qui, idem manens, plene episcopis, minus plene
quidem, sed vere et realiter, presbyteris competit.

Secundum doctrinam de sacerdotio in constitutione dogmatica Lu-
men Gentium expositam ...", vinculum fundamentale inter episcopos
et presbyteros in eo est, quod tum episcopi twm presbyteri participes
sunt unius, unici et indivisi sacerdotii Iesu Christi. Dilucide in illa con-
stitutione aflirmatur presbyteros « in exercenda sua potestate ab episco-
pis » pendere, exinde vere episcopis subordinari, praecise quia minus
plene quam episcopi in Sacerdotio Christi participant sed « cum eis
(i. e. cum episcopis) ... sacerdotali honore coniuncti sunt ... vi sacramenti
Ordinis » cutus minister est episcopus. Per sacramentum Ordinis epi-
scopi tradunt presbyteris, in gradu ipsis proprio, veram participationem
Sacerdotii Christi quod unum est et unicam ..."

In textu emendato dicitur ex eo quod presbyteri speciali modo,
quamvis subordinato, Sacerdotii Christi sunt participes et Christo Capiti
consecrantur, eosdem presbyteros participes esse missionis episcopalis
quippe quae nihil aliud sit quam missio apostolica, missio Ipsius
Christi ,..*

Argumenta alia et emendationes etiam his argumentis pertinentes
Secretariatui tempore opportuno tradam. Dixi.

In textu scripto tradito: ' humili. 2 Imprimis placet quia tandem
aliquando dynamice tractatur de sublecta materia — adhuc quidem non sine
aliqua haesitatione. Ratione autem huins dynamismi, omnino diversimode et
multo melius doctrina nunc exponitur quam in textibus prioribus, praesertim
propositionibus anni praeteriti. Certe textus recognitus dignior est presbyteris,
dioecesanis et religiosis, quibus spes pro « aggiornamento » nititur secundum
illud quod Toannes Papa XXIII, beatae memoriae, dicebat in allocutione ad
alumnos seminarii: « aggiornamento » praeprimis esse penes presbyteros sanc-
tos. % Fxinde schema evadit plus aequo anthropocentrica. * Con-
figuratic ad Christurn quae virtute sacramenti Otdinis eflicitur, est unio cum
Christo in ordine reali et ontologico propter quam sacerdos fit sacer, Deo conse-
ctatus ad laudem et gloriam Dei. 5 {ef. nn. 1, 3, 14). § {pag. 7,
linn. 3-4). 7 (cf. nn. 10, 28, 31, 34, 40). ¥ ministerii. ¥ Sicut
enim gloria Dei ez salus animarum simul volendae sunt qua finis sacerdotii in
ordine intentionis ut vera habeatur vocatio sacerdotalis, pariter gloria Dei et salus
animarum simul volendae sunt qua finis sacerdotii in ordine actionis ut recta
habeatur vita et ministerium sacerdotale. 0 (in n. 28 cap. IID). 1 Mi-
rum est hane doctrinam clare affirmatam in textu emendato (cfr. pag. 13 fasciculi
linn, 20-38) ante promulgationem constitutionis dogmaticae Lumen Gentium edito,

nunc in textu tecognito post praelavdatae constitutionis promulgationem, saltem
obnubilatam ne dicam in deterius mutatam inveniri. 2 In textu autem
recognitio dicitur presbyterorum sacerdotium « ... initiatione sacramentali indiget,
qua presbyter speciali modo Christo sacerdoti configuratur, ita ut missionis episco-
palis particeps factus in persona Christi Capitis, Magistri, Pontificis et Rectoris
agere valeat »., Propter rationes iam prolatas quas magis elaboratas secretariatui
tradam in scriptis, haec mutatio in textu recognito mihi non placet. Haec mu-
tatio est quasi idearum reversio, sic dictum hbysteron-proteron, quae mihi vide-
tur ansam praebere etrotis vel speciei ertoris. Presbyter particeps est missionis
episcopalis quia in actu primo est particeps sacerdotii Christi et non, ut mihi
videtur, viceversa, nempe particeps sacerdotii Christi quia est particeps missionis
episcopalis. Cum textus recognitus in hoc loco minus conformis constitutioni dog-
maticae Lumen Gentium esse videatur, et cum speciem falsi « episcopalismi »
praeseferat, idem textus recognitus in hoc loco recipi non debet. Error enim,
vel etiam species erroris, in principiis, quamvis minimus, reiciendus est ne in parti-
cularibus ab illis principiis derivatis, glissendo fiat magnus.

Animadversiones additae:

Tum episcopi tum presbyteri, ordinibus sibi propriis, participes sunt ipsius
missionis Christi nam sacerdotio et ministerio Christi gaudent, episcopt quidem
modo pleno, presbyteri autem minus pleno. Praeprimis et fundamentaliter, pre-
sbyter in persona Christi agere valet quia sacerdotii Christi particeps factus est
sacramento Ordinis et deinde eo ipso in missione episcopali quae Christi missio
est partem habet.

In Novo Testamento nemo nisi Christus Ipse sacerdos appellatur. Revera
Christus apostolos eorumque succegsores suo ditavit ministerio. Exinde in con-
textu ministerii evoluta est hierarchia episcoporum, presbyterorum et diaconotrum,
Exinde etiam sacerdotium et ministerium prorsus idem significabat et significat.
Cum ergo textus recognitus affirmat presbyteros participes esse miinmisterii episco-
palis, simul affirmat presbyteros participes esse sacerdotii episcopalis. Maius prae-
cise tum episcopi tum presbyteri, modis sibi propriis, uno eodemque sacerdotii
Christi participes sunt. Propter hanc rationem schema non perfecte congruit cum
doctrina in constitutione Lumen Gentium exposita.

Presbyteri quoniam modo speciali sihique proprio de Sacerdotio Christi par-
ticipant, quamvis minus plene et in se episcopis subordinate, schema tractare
debet de relatione inter episcopos et presbyteros, de unitate missionis et de depen-
dentia presbyterorum ab episcopis, in contextu mutuae participationis in sacer-
dotio et missione Christi.

Propterea sequentes emendationes propono:

1. In pag. 13, linn. 1-9, aut legatur sicut in textu emendato habentur aut sic
reemendetur textus recognitus: « Sacerdotium enim presbyteri non tantum in
initiationis christianae sacramentis fundatur, sed etiam peculiari initiatione sacra-
mentali indiget, qua presbyter speciali modo Christo sacerdoti configuratur, ita
ut in persona Christi Capitis, Magistri, Pontificis et Rectotis agete valeat. Quae
initiatio, ope specialis participationis sacerdotii Christi, ut quaedam incorporatio
missioni episcopali describi potest. Quapropter, sicut in episcopis plenitudo sacer-
dotalis missioni apostolorum continuandae referri debet, ita in presbyteris sacer-
dotium a missione apostolica episcoporum rite explenda non est seiungendum.
Huiusmodi ministerium presbyterorum etc. ... ».

2. In pag. 21 propono ut Textus emendatus substituatur a lin. 10 ad lin. 16,
retinendo, tamen, a Textu recognito verba in lin. 15, « cum otdine episcoporum »
loco verborum « cum collegio episcoporum » vel si retineatur Textus recognitus
substituantur in lin. 12 vetba « cum episcopis » loco verborum « per episcopos ».
Ratio emendationis. In pag. 54, Nota A explicat « per episcopos » in textu esse
insertum « ad indicandam cavsam instrumentalem ». Hoc autem verum et con-
veniens est si per causam instrumentalem significetur episcopum esse ministrum
sacramenti Ordinis quo presbyteri realem participationem immediate recipiant
de sacerdotio Christi.

3. In pag. 22, n. 6, linn. 19-22, textus emendatus pro textu recognito reci-
piendus est. Rationes emendationis. Mens textus emendati est — « Ex eo quod
presbyteri specialem habent participationem Sacerdotii et Ministerii Christi, quam-
vis minus plenam quam habent episcopi, exinde missionis episcopalis partici-
pant, missionis sc. apostolicae, missionis ipsius Christi ». In hoc contextu oboe-
dientia presbyteris convenienter intelligi debet, Sic choedientia preshyteri unitur
oboedientiae episcopi in mysterio totali Christi eiusque Sacerdotii. Sic congruit
qued in hoc loco dicitur cum iis quae dicuntur in n. 14, pag. 36; linn. 14-30
ubi agitur de coelibatu et cum iis quae dicuntur in pag. 37, linn. 28-36, prae-
sertim in lin. 30.

Textus gutem recognitus in pag. 22, linn. 19-22 eandem exhibet confusionem
de qua supra. Ministetium episcopale videtur aliquomodo seiungi a ministerio
Christi Sacerdotis — quod absonum est.

Tum episcopi tum presbyteri, secundum ordines sibi proprios, plene et minus
plene, participes fiunt, vittute sactamenti Ordinis, Ministerii Christi Sacerdotis,
Magistri et Pastoris et, exinde, eius Missionis. Sic fundata est missio canonica in
missione iam recepta Christi quae cum ministerio et sacerdotio ipsius tradita est
a Chtisto ad apostolos, ab apostolis ad episcopos, ab episcopis ad presbyteros.

7

Emmus P. D. AGNELLUS carp. ROSSI
Archiepiscopus Sancti Pauli in Brasilia

Venerabiles Patres,

Nomine 46 episcoporum brasiliensium loquor. Schema nobis placet.
Laudatur reformulatio theologica primae partis schematis et connexio
vitae personalis et spiritualis presbyteri cum ipso ministerio.

Licet ea pars schematis, quae de vita spirituali presbyterorum agit,
plura contineat laude digna, tamen quaedam sunt ibi melius disponenda,
ut votis a carissimis Ordinis nostri collaboratoribus exptessis plene re-
spondere possit. Haec animadvertenda videntur:

1. ... Tonus est nimis exhortativus et aliqualiter consolatorius, quasi
tota vita presbyterorum sit posita in continua tribulatione et in ardua
pugna qua se defendant contra mundi tentationes. Gaudium in Spiritu

per caritatem erga Deum et proximum necnon dynamismus vitae sacer-
dotalis in firmissima spe vocationis apostolicae deberent magis expli-
cite poni.

2. Schema in hac parte non videtur satisfacere promissioni in ipso
prooemio expressae « fusius et profundius de presbyteratu tractandi, ut
vita sacerdotum aptius ordinetur ». Revera doctrina spiritualis quae
sacerdotibus offertur principio unitatis caret. Repetitiones et nimis bre-
ves enuntiationes infirmam reddunt totam expositionem. Nec satis ap-
paret inspirationem sumi ex profunda doctrina ipsius Concilii de hac
re in constitutionibus de FEcclesia et de Sacra Liturgia iam promulgata.

In votis est ut etiam vita spiritualis sacerdotum sub lumine doctri-
nae de Mysterio Christi et Ecclesiae et in contextu Historiae Salutis
tractetur.

Ubi de obligatione ad sanctitatem sermo est (n. 11}, in memoriam
essent revocanda ea quae in constitutione de Ecclesia habentur de voca-
tione universali ad sanctitatem, et aliquid dicendum de nexu sanctitatis,
quae maxime in caritate consistit, ad Mysterium Christi et Ecclesiae.

Presbyteri, quia speciali modo Mysterio Christi et Ecclesiae adnec-
tuntur, ideo peculiariter ad sanctitatem vocantur, Quae de unitate et
harmonia vitae presbyterorum (n. 13) dicuntur melius ponerentur im-
mediate post doctrinam de vocatione ad sanctitatem et de essentia huius
sanctitatis.

Relatio exercitii muneris sacerdotalis ad vitam spiritualem non est
solum exigentiae et stimuli, sed talis ut sacerdos in actu proprii Ordinis
attingere valeat et debeat ipsum culmen propriae vitae spiritualis, et
ad fontem e quo divinam energiam hauriat ad vitam illam in omnibus
manifestandam et irradiandam,

Per propheticam vocationem invitantur ministri Vetbi ut vivant in
intimo dialogo cum Domino in Spiritu. Dominus enim sic eos allocutus
est: « Iam non dicam vos servos, quia servus nescit quid faciat dominus
efus. Vos autem dixi amicos, quia omnia quaecumque audivi a Patre
meo nota feci vobis ». ...}

Pariter quoad ministerium liturgicum omittendum non est sacer-
dotem in celebratione Sacrificii Eucharistici non solum Mortis et Mor-
tificationis Domini memoriam facere et ideo eam in seipso praesentem
reddere debere, sed etiam Eius resurrectionis et vitae novae in Spiritu ...}

Mirum est quod de spiritualitate muneris pascendi disserens, schema
nihil dicat de amore illo quo Bonus Pastor animam suam dat pro ovibus
suis ...". Qui amor est proprie id quo Bonus Pastor a mercenario distin-
guitur.

Quae de subsidiis ad vitam interiorem fovendam ponuntur (n. 15)

ita complenda sunt iuxta doctrinam constitutionis de Sacra Liturgia, ut
dicatur non solum quod ipsa exercitia debeant cum cultu publico com-
poni, sed etiam quod debent quodammodo a Sacra Liturgia derivari et
ad eam manuducere. Quod quidem si pro omnibus fidelibus dicitur,
multo magis valet pro ipsis ministris cultus publici. Participatio activa,
conscia cultus publici ab ipso ministro centrum unitatis eius vitae spiri-
tualis constituat. De subsidiis illis melius esset loquendum immediate
post ea quae de vita spirituali in triplici muneris sacerdotalis exercitio
ponuntur,

Demum quantum ad consilia evangelica, censeo de paupertate et
oboedientia amplius et profundius esse disserendum, quippe quae sunt
condiciones necessariae ad evangelicam vitam ducendam et servitium
ministerii sacerdotalis in Ecclesia exercendum.

Paupertatem dico quae vera humilitas est et perfecta sui disponibi-
litas. Quae nota est distinctiva totius renovationis Ecclesiae. Quam am-
plecti debent, ut renoventur spiritu, presbyteri omnes cum sacra hierar-
chia, Humilitatem dico quae proprios limites coram Deo et mundo agno-
scat, et quidem limites etiam humanitatis Christi et Ecclesiae, quam
Dominus scienter assumpsit ex amore, ut cum hominibus humanitus
conversari posset. Humilitatem dynamicam dico, quae aditum aperit ad
intimam cum Deo unionem, qui humilium est visitator, et ad perfectam
erga omnes pastoralem caritatem, Dixi, Gratias.

In textu scripto tradito: ' Primo. In hac schematis parte non videtur satis
rationem haberi situationis concretae plurium sacerdotum qui, in praesentia mu-
tationum mundi huius temporis et renovationis ipsius Ecclesiae, gravi crisi affli-

guntur fidei, spei et etiam amoris. 2. Secundo. 2 3, Tertio. * (Io.
15, 15). * Induat sacerdos caritatem Christi qua Patri seipsum donavit
pto omnibus. 5 (cf. fo. 10, 11).

Animadversiones additae:

1. Laudatur reformulatio theologica primae partis schematis et connexio
vitae personalis et spiritualis presbyteri cum ipso ministerio.

2. Toti schemati praemittatur concisa analysis situationis presbyteti in mundo
moderno et in Ecclesia renovanda., Ad quem finem iuvabit elementa quaedam
evolvere quae inveniuntur in nn. 13 (pag. 33 linn. 35-41, et pag. 34 linn. 1.6).

3. Ad n. 1, pag. 13-14. Optime quidem in textu celebratur Mysterium In-
catnationis ad condicionem sacerdotis in mundo describendam. Aliquid etiam di-
cendum videtur de Mysterio Paschali et de consummatione eschatologica, quae
maximi momenti sunt ad recte intellegendam missionem apostolicam (cf. Acta
Apostolorum ubi apostoli exhibentur tanquam testes resurrectionis Dominicae).

4, Ad n. 3, pag. 16, lin, 27. Loco « nec praetermittant ipsi presbyteri actio-
nes sacras orando perficere », dicatur « Laudes et actiones gratiarum quas petsol-
vunt in Eucharistica celebratione presbyteri ad diversas diei horas dilatent in

Divino Officio persolvendo, quod nomine Ecclesiae recitant, non tantum pro se-
ipsis sed etiam pro toto populo sibi concredito ». Ratio: ut ostendatur nexus
Divini Officii cum ipsa celebratione eucharistica. Praeterea melius exprimitur
excellentia Divini Officii si dicatur id a presbyteris recitari nomine Ecclesiae.

5. Ad n. 3, pag. 16, linn. 35-42. Quae hic commendantur opportune quidem
dicuntur, sed cum hoc in numero de theologia presbyteratus agatur, non videntur
in loco apto poni. Item quae de studiis liturgicis dicuntur melius ponerentur
in n. 5.

6. Ad n. 8, pag. 26, linn, 32-38. Addantur haec quae in constituiione de Ee-
clesia habentur: « com fiducia efs in servitium Ecclesiae officia committant, et
eis agendi libertatem et spatium relinquant, immo animum eis addant ut etiam
sua sponte opera aggrediantur » (Lumen Gentium, n. 37).

7. Ad n. 9, pag. 27, lin. 32. Post verbum « nationis » addatur « culturae ».

8. Ad n. 10, pag. 30 in fine. Addatur quod exemplar vitae sacerdotalis et
spiritus vere christianus totius communitatis maximas habet partes in excitandis
sacerdotalibus  vocationibus,

9. Ad n. 11, pag. 30, linn. 32 ss. Antequam de exigentia sanctitatis in vita
sacerdotum sermo sit, aliquid fusius dicendum est de communi vocatione ad sanc-
titatem iuxta doctrinam const. dogm. Lumen Gentium, praesertim in lucem
ponendo eius nexum cum Mysterio Christi, quod est fundamentum sanctitatis
sacerdotalis,

Suggeritur textus: « Christus, Dei Filius, qui cum Patre et Spiritu “ solus
Sanctus ” celebratur, Ecclesiam tamquam sponsam suam dilexit, Seipsum tradens
pro ea, ut llam sanctificaret, eamque Sibi ut corpus coniunxit atque Spiritus Sancti
dono cumulavit, ad gloriam Dei. Ideo in Fcclesia omnes, sive ad hierarchiam
pertinent, sive ab ea pascuntur, ad sanctitatem vocantur juxta illud Apostoli
“ Haec est enim voluntas Dei sanctificatio vestra ”. In omnes enim Spiritum
Sanctum misit, qui eos intus moveat ut Deumn diligant ex tote corde, ex tota anima,
ex tota mente et ex tota virtute sua et ut invicem se diligant sicut Christus eos
dilexit, Quoniam vero presbyteri ratione Ordinis sacramentalis, per gratiam Spi-
ritus impositione manuum eis datam, arctiore modo cum Christo Sacerdote coniun-
guntur, qui est sanctus... ad sanctitatem assequendam peculiari titulo vocantur ».

10. Ad n. 11, pag. 32, lin. 15. Hic aptius ponerentut ea quae in n. 14, pag. 34,
linn. 6 ss. habentur:

Suggeritur ut textus ita disponaiur: post verba « hortatur omnes Presbyteros
ut» (quae in pag. 32, lin. 15 habentur} addantur ea quae sequentur pag. 34,
lin. 6: «meminerint semper officium suum talis esse naturae ... superabundare
gaudio ». (Quoad ea guae initio n. 13 habentur cf. animadv. 2).

11. Ad n. 12, pag. 32, linn. 19 ss. Addatur lin. 25 « immo in ipso muneris
sui exercitio sacerdos per comsciam, activam et personalem participationem My-
sterii Christi attingere valet et debet ipsum culmen et fontem propriae vitae
spiritualis ». Sic: « ideoque potens est presbyteros efformare ad sanctitatem sacer-
dotalem propriam », immo...

12. Ad n. 12, pag. 32, lin. 38. Aliquid addendum de intimo colloquio cum
Deo in oratione quae pars est vocationis propheticae eorum quibus dixit Chri-
stus: « Iam non dicam vos servos sed amicos.. vos autem dixi amicos quia
guaecumque audivi a Patre nota feci vobis » (fo. 153, 15, 16).



CONGREGATIO GENERALIS CLI 33

13. Ad n. 12, pag. 33, lin. 6. Aliguid addendum de Mystetio Resuttectionis
et Glorificationis et de vita nova in Spiritu ducenda. Fucharistia enim non solum
Mortis Domini est commemoratio. Presbyteri hortentur ut suos faciant sensus
atnoris Christl Sacerdotis erga Patrem et erga homines.

14. Ad n. 12, pag. 33, lin. 20. Aliquid addendum de amore illo quo Bonus
Pastor distinguitur a mercenario, quo scilicet paratus esse debet et animam snam
ponere pro ovibus suis.

15. Ad n. 14, pag. 35, lin. 21. De paupertate et oboedientia esset fusius
et profundius tractandum cum sint condiciones necessarize ad vitam evangelicam
ducendum et servitivm populi Dei exercendum.

16. Ad n. 15, pag. 38. Quae de subsidiis hic ponuntur aptiorem Iocum
invenitent immediate post sermonem de sanctitate in ipso munere sacerdotali
exetcitandam, scil. post n. 12.

17. Tuxta doctrinam const. de sacra Liturgia dicendum erit exercitia illa se
habere ad cultum publicum tanguam ad id ad quod manuducunt et a quo deri-
vari debent,

18. Ad n. 16, pag. 40, lin. 23. Supprimatur verbum « stabiliter », Ratio:
ne tangatur guaestio sat difficilis definiendi istam stabilitatem requisitam ad
officium.

19. Ad n. 17, pag. 41, linn. 4-6. Obliviscendum non est sacerdotem officia
quogue habere erga illos quibuscum in societate vivit necnon et etga suam fami-
liam. Ne igitur dicatur ea quae supersunt bona exclusive destinari in bonum Ec-
clesiae vel in opera caritatis, ut videtur affitmari in textu.

[Adbaeserunt] José de Medeiros Delgado, arch. Fortalexiensis; Austregesilo
Mesquita, ep. Afogadensis de Ingazeira; Anselmo Pietrulla, ep. Tubaracensis;
José Medeiros, ep. Oliveirensis; Afonso Nihues, ep. coad. Florianopolitanus; Jodo
Batista da Mota Albuquerque, arch. Victoriensis; Nicomedes Grossi, ep. Spelaco-
politanus a Bono Tesu; José Tavora, ep. Aracajuensis; Eugenio de Araujo Sales,
ep. S. Salvatoris in Brasilia; Gentil Diniz Barreto, ep. Mossorensis; José de Al-
meida Batista Peteita, ep. Guaxupensis; Jodo de Souza Lima, ep. Amazonensis
Manaensis; Vicente Matos, ep. Cratensis; José Matia Pires, ep. Arassuahyensis;
José Brandio de Castro, ep. Propriensis; José Thurler, addictus Conferentiae
Episcoporum Brasilize; Manuel Pereira, ep. Campinae Grandis; Waldir Calheiros,
aux. Fluminis Januvarii; José Mauro, ep. Iguatuvinus; Oscar de Oliveira, arch.
Marianensis; Augusto Petro, ep. Uruguaianensis; Augusto Carvalho, ep. Carna-
ruensis; Epaminondas de Araujo, ep. Ruibarbosensis; Helder Camara, arch, Reci-
fensis; Joaquim Lange, ep. Photicensis; David Picdo, ep. coad. Santensis; Gabriel
Bueno Couto, ep. aux. Sancti Pauli in Brasilia; Betnardo José Mieli, ep. aux.
Campinensis; Jorge Marcos de Oliveira, ep. Sancti Andreae in Brasilia; D. José
Lamartine Soates, ep. aux. Recifensis; Jeronimo Mazzarotto, ep. aux. Curitibanus;
Claudio Colling, ep. Passofundensis; Jodo Hoffmann, ep. Westphalenianus; Walmor
Battu Wichrowski, ep. tit. Felbes; Othon Mota, ep. Campaniensis in Brasilia;
José de Castro Pinto, ep. aux. Fluminis Tanuarii in Brasilia; Avelar Brandio
Vilela, arch. Terezianus; Newton Corréa Pereira, ep. aux. Belenensis; Benedito Zorzi,
ep. Caxiensis; José Bezerra Coutinho, ep. Stantianus; Aniger Melilo, ep. Piraci-
cabensis; Walfrido Teixeira Vieira, ep. Sobralensis; Altivo Pacheco, ep. Barren-
sis de Pirahy; José Costa Campos, ep. Valentinus; Pedro Costa, ep. Caetetensis.

8
Em.mus P. D. AUGUSTINUS carp. BEA

Venerabiles Patres,

Valde grati esse debemus commissioni, quae schema de re quae tanti
momenti est in Ecclesia, magna diligentia paravit. Non est dubium quin
sacerdotes doctrinam in schemate propositam grato animo accepturi
sint, eo vel magis, quod nunc, ni fallor, prima vice in Ecclesiae historia
Concilium aliquod modo tam positivo et tam amplo de sacerdotum vita
et ministerio agit. Ut autem hoc melius succedat, enixe commendare
liceat, ut schema in pluribus rebus ulterius perpoliatur. Quod votum
partim etiam ad doctrinam spectat. Sed hanc provinciam aliis venera-
bilibus Patribus relinquo sive quantum ad doctrinam forte complendam
sive quantum ad eamdem hodierno theologiae statui et sacerdotum pro-
blematibus ulterius aptandam.

Unum tantum punctum liceat tangere, de modo scil. quo in sche-
mate agitur de coelibatu sacerdotum. Quae in n. 14 ...! exponuntur de
motivis, praestantia, fructibus coelibatus sacerdotalis, optima sunt et
omnino sine ulteriore disceptatione approbanda. Recte tamen ... dicitur
coelibatum « a sacerdotio suapte natura » non exigi. At quae sequuntur,
tam absolute proponuntur, ut coelibatus videatur ex ipsa sua’ natura
sacerdotii sequi. De missione enim sacerdotis in genere — sacerdotis in
genere' — dicitur ...> quod eadem « integra dedicatur servitio novae
humanitatis », et concluditur: « Presbyteri ergo per coelibatum ... si-
gnum vivum efliciuntur illius mundi futuri ». Quid ergo de sacerdotibus
orientalibus coniugatis? Num ipsi non sunt pleno sensu sacerdotes?
Schema quidem concedit ... in Ecclesiis Orientalibus ™ esse « optime
meritos sacerdotes coniugatos », quasi hoc per exceptionem accidere
possit. Ni fallor nostrum Concilium ocecumenicum — dico oecumeni-
cum ® — agere deberet de utrogue statu sacerdotali: de statu perfectae
continentiae in coelibatu et de perfecto (quasi dicerem « ideali ») ma-
trimonio sacerdotis coniugati, guod exemplum perfectum pro Ecclesia
Orientali est summi momenti’ Ostendi deberet quo modo utrigue ad
suum quisque statum accurate seligi, educari, formari debeat..” et
gquomodo uterque discat quomodo” contra pericula utrique statui im-
minentia efficaciter protegi debeat. Sic...”, Concilium nostrum etiam
fratribus nostris ¥ carissimis orientalibus summopere utile esset.

Alias observationes ad hanc partem de doctrina spectantes scripto
proponam. Hic autem nonnisi duo alia puncta tangam quae quidem hu-
miliora fere videri possent, sed suam quoque habent necessitatem.

1. Schema propositun: ™ saepe saepius insufficienter ordinatum est.
Res, quae ad unam schematis partem pertinent potius in altera tractan-
tur, et viceversa ..."

Ubi agitur v. g.'° de presbyteris, quatenus sunt sacramentorum et
Sanctissimae Eucharistiae ministri, eis commendatur, ut fideles erudiant
in Psalmis et hymnis et canticis spiritualibus canendis ...”. Hoc adhuc
quodammodo intellegi possez,” etsi textus non agit de solis orationibus
et canticis liturgicis. Sed statim additur « fidelibus ostendant presby-
teri in ipsis liturgicis ritibus medullam sincerae orationis inveniri », et
sacerdotes, dicitur, « qui magis in virtute profecerint, alliciant ad praxim
orationis mentalis necnon consiliorum evangelicorum, modo cuique con-
gruo exercendorum » ...”. Ut videre est, a divitiis, quae in textibus litut-
gicis continentur explicandis, transitus fit ad orationem mentalem in
genere immo ... ad consilia evangelica commendanda. Sic igitur res
ipsa, scil. oratio mentalis et exercitium consiliorum evangelicorum, quae
in ministerio sacerdotali sane summi momenti sunt, nonnisi guasi ™ per
disgressionem ei loco omnino inepto tractantur.

In eodem contextu immediate post sacerdotibus praeter orationem,
Officium divinum etiam in memotiam revocatur et dicitur eos « obliga-
tione teneri orandi et paenitentiam agendi non tantum pro se ipsis, sed
etiam pro animabus sibi concreditis » ...”. Etiam hic ergo paenitentia
pro fidelibus exercenda, quae sane magni momenti est in vita et activi-
tate sacerdotali, in contextu et loco parum apto tractatut.

Similiter difficulter intelligitur de officiis ® sacerdotis (I parte) ulte-
rius studiis incumbendi tractari in prima parte schematis ...*, ubi scil.
sermo est de presbyterorum ministeriis, et non in secunda, ubi agitur
de vita sacerdotali. Secunda ergo pars nihil continet de re tam funda-
mentali ut sunt studia continuo® a sacerdotibus ulterius prosequenda.
Sed haec exempla sufficiant.

2. Valde doleo me hic quoque dicere debere stylum et linguam lati-
nam in permultis casibus deficere.

Quoad singula tractabo in notis quas secretariatui generali tradidi
Liceat tamen eo magis insistere in hac re, quod ipsa, uti ex experientia
Concilii ¥ constat, ab oratoribus in nostra aula minori attentione pro-
sequi soleat. Utique omnino intelligitur maiore diligentia tractari rem
et doctrinam. Ne tamen — guaeso ® — neglegamus expositionis modum
et ordinem, immo et linguam, quae tandem aliquando necessarium ve-
hiculum sunt, quo res et doctrina ad eos perveniunt, ad quos Concilii
documenta diriguntur.

Dum ergo — concludo — dum ergo commissioni pro laboribus in
hoc schemate parando insumptis iterum gratias ago, enixe rogo, ut

schema quam diligentissime tum quoad materiae ordinem tum quoad
stylum et linguam perpoliatur, Quod ut facilius fiat, alias observationes
particulares iam scripto tradidi.” Dixi. Gratias.

In textu scripto tradito: ' (pag. 35s). 2 (n. 14, pag. 33, lin. 36).
¥ deest. * deest. 5 (pag. 36, linn. 14ss.). ® (pag. 35,
lin. 7). " deest. 8 deest. ? deest. 1% (apta scil,
selectione et solida educatione). U discant guomodo utergue status.
2 agendo. B deest. 1 deest. 5 Unde rerum ordo minus
perspicuus evadit et simul momentum rerum quae tractantur obscuratur, Liceat
dare unum alindve exemplum. 1 deest. T (pag. 16, linn. 18s.).
B potest. ¥ (pag. 16, linn. 22ss.). 2 etiam. A deest.
Z (pag. 16, linn. 31 ss.). 2 officio. # (n. 5, pag. 19). 5 deest.
% trado. 7 deest. 2 deest. ¥ scripto proponam.

Animadversiones additae:

N.B. Nisi aliter notetur, adnotationes semper referuntur ad « Textum treco-
gnitum »,

In genere dici potest schema optimam doctrinam theologicam de Presbyteratu
continere et de ministeriis presbyterorum. Tamen materia aliquando minus pet-
spicue est disposita et plura videntur esse permixta, ita ut vel non appareat clare
structura totius vel res, quae ad unam partem pettinerent, ponantur in altera
et viceversa, Item lingua saepe multo magis perspicua et praecisa esse deberet.

Pag. 11, lin. 19. « Synodus quae sequuntur stafwif »: hoc iam nimis iuridice
sonat et de facto non tespondet textui ipsi, gquippe qui non tam praescriptiones
canonicas praebet, quam potius modo pastorali doctrinam exponit. Proinde dicatur:
« Quapropter Sacra Synodus presbyterorum ministerium efficacius iuvare atque
eorumdem vitam aptius ordinare intendit »,

Pag. 12, lin. 14. « Per ipsos apostolos, eorum successores »: ut hae expres-
siones clariores fiant, dicatur; « et eorundem apostolorum successotes » [nisi enim
repetatur vox « apostolorum » tes valde difficilis intellectu est).

Pag. 12, lin, 31. Ordo verborum leviter mutetur ut res clarior fiat: « Non
tantum etrgo officium episcopatus ».

Pag. 12, lin. 34. « Corpus suum exstruit »: melius adhibetur vox ordinaria
Vulgatae Novi... Testamenti « aedificat ». Haec vox etiam melius quadrat ad vocem
« auctoritatemn » lineae praecedentis.

Pag. 12, lin. 34. « Ideoque »: hic melius incipitur nova sententia, ne sententia
nimis longa evadat. Proinde dicatur: « Unde ad sacerdotium... fidelium quidem
ordinatut ».

Pag. 12, lin. 35. « ad sacerdotium... fidelium quidem ordinatur » (ita praepa-
ratur ¢ sed ad illud » lin. 38).

Pag. 12, lin. 36. «integrac suae vitae »: fortasse melius « integrae propriae
vitae ».

Pag. 13, lin. 1. « quantumvis sublime sit ».

Pag. 13, linn. 2 ss. Hic fortasse plura clarius et concinnius exprimi possunt,
fere ita: « pon in solis... sed peculiari illa initatione... indiget, vi cuius... ».

Pag. 13, lin. 8. Vox « Rectoris » neque usitata neque felix est. Nonne

posset dici « Pastotis » (eius est enim gregem regere et ducere), etsi fatendum
sit, hanc minus praecisam esse.

Pag. 13, lin. 14, Haec sententia nimis longa est; proinde post « haurit »
nova incipiatur sententia, fere ita; « Idem autem ministerium eo tendit, ut...».

Pag. 13, lin. 24, Estne expressio « conversantur » clara? Fortasse dici potest:
« vitam in terris degunt »; « unde imitentur oportet ».

Pag. 13, lin. 38. «in sinu populi Dei segregantur »: expressio non satis
clara; nam quomodo segregantur, si, «in sinu», i. e. quasi in centro populi
sunt? Fortasse omittatur vox « sinum » et dicatur: «in populo Dei e multitudine
fidelium segregantur ».

« Non ut separentur... quovis homine »: fortasse melius: «non tamen ut
separentur sive ab eo sive a quovis homine ».

Pag. 14, lin. 6. «Si eorum vitae.., extranei..»: dicatur: «si ab eorum
vitae condicioneque extranei... ».

Pag. 14, lin. 8. « Sicut et omnes quidem Christi discipuli, titulo tamen... ».

Pag. 14, lin, 12. « Sed simul tepentur »: fortasse non tam fortis oppositio
exptitnenda est; proinde dicatur « simul autem tenentur ». Hic fortasse ordo
verborum leviter mutari potest: « ut oves suas, sicut boni pastores, cognoscant ».

Pag. 14, lin. 13. « persentiendo »: forte melius: « perspectas habentes ».

Pag. 14, lin. 21. «fas est requirere »?

Pag. 14, lin. 36. « Communicent fidem, gratiam et plenitudinem »: in praece-
dentibus sermo erat utique de fide, sed de gratia? Praeterea quid est « plenitudo »?
proponitur: « communicent... et plenam doctrinam ».

Pag. 15, lin. 1. « utiliter »: forte melius « ad utilitatem » confer Aez. 20, 20;
1 Tim 4, 8; Tit. 3, 8.

Pag. 15, linn. 10s. « Cum ipsa oblatione... Testamentum disponentis »: num-
quid Christus nunc disponit Novum Testamentum in sanguine Suo? Proponitur:
« oblatione qua Christus Novum Foedus confirmavit in sanguine Suo ».

Pag. 15, linn. 14 ss. « Cui fideles... communicant »; cum haec vox referri pos-
sit, tum ad testamentum tum ad oblationem, melius vox oblatio hic repetitur et
dicitur « cui oblationi fideles... ».

Pag. 15, lin. 23. « ministrante episcopo »: fortasse melius « per ministerium
episcopi ».

Pag. 15, lin. 27. « Fidei Sacramenta»: fortasse melius omittitur « fidei »
ad indicandum agi de sacramentis sensu stricto; nam expressio « fidei sacramenta »
potius innuit ac si ageretur de doctrina et proinde vocem « sacramentum » adhi-
beri sensu usitato in Novo Testamento, (et in Liturgia) de fidel mysteriis in genere
(cf. Epb. 3, 3; 5, 32; 3, 9; Col. 1, 27 etc.) et non specialiter de septem sacta-
mentis.

Pag. 15, lin. 28. «et in quae virtus... derivatur »: derivaturne virtus in
sactamenta vel per sacramenta in homines, qui ea recipiunt? Proponitur « quotum
(1. e. sacramentorum) virtus salutifera... derivatur » (i. e. procedit).

Pag. 159, lin. 37. «omnia famen »: non apparet cur adhibeatur coniunctio
adversativa; ergo dicatur simpliciter « omnia awters ».

Pag. 13, lin. 39. « cetera sacramenta... ad eam (S. Eucharistiam) ordinantur »;
scio agi de textu S, Thomae; tamen fortasse difficilius est, videre quomodo v. g.
sacramenta matrimonii vel extrema unctionis ad S. Eucharistiam ordinentur,
id quod etiam in sequentibus non explicatur.

Pag. 16, lin. 16. « cum ipso super omnia dilecto »; expressio parum felix;
dicatur « eum super omnia diligendo cum ipso intime uniantur ».

Pag. 16, lin. 18. « ut possint » haec verba vere omitti possunt; si autem
retinentur, melius dicitur, « sciant ».

Pag. 16, lin. 26. « Nec non consiliorum... exercendorum »: expressio valde
dura; dicatur « nec non ad consilia evangelica exercenda modo cuique congruo »,

Pag. 16, lin, 28. « actiones sacras orando perficere »: quisnam est sensus: ut
actiones sacras peragendo eas oratione comitentur vel ut actiones sacras pet-
fectiores reddant per orationem, i. e. non mere externe peragant? In primo
casu, qui videtur hic obtinere, dicatur: « actiones sacras simul orando peragant ».

Pag. 16, lin. 31, « memores se.., teneri »: vel dicatur « semper memores »
vel melius « in his omnibus (quae praecesserunt) semper memotes sint se obliga-
tione teneri ».

Pag. 16, linn. 39 s. « scientias et artes... »; cur est sermo in plurali de scien-
tiis et artibus liturgicis? Non enim videntur dari plures scientiae liturgicae nec
plures artes liturgicae.

Pag. 17, lin. 5. « munus... exercentes »: ordinarie dicifutr potius: « munere
aliquo fungi ».

Pag. 17, lin. 7. « ducentibus » ordinarie dicitur vel « sub ductu » vel « duci-
bus »; «ut fraternitatem in unum animatam »: cum hic constitutio de Eeclesia
ad verbum citetur, hoc in textu indicari deberet ponendo scil. verba inter « vir-
golette ».

Pag. 17, lin. 11. « quae quidem ad »; telius « quae utique ad... ».

Pag. 17, lin. 14. Quid intellegitur hic nomine « dialogi »? Prima facie vi-
detur hic « dialogus » opponi modo auctoritativo docendi, sed postea de facto
opponitur « placitis hominum », i. e. doctrinae pure humanae. Etgo maximi
momenti est ut clare intellegatur, quid veniat nomine dialogi et dialogum non
afficere doctrinam ipsam, sed modum eam proponendi (cf. Encycl. Ecclesiam suan,
AAS., 56, 1964, 614); insuper dialogum non necessario esse dialogum forma-
lem, sed haberi etiam dialogum sic dictum « virtualem »; hic in eo est, ut qui
docet, vel aliquid exponit, rationem habeat mentalitatis hominum, quos allo-
quitur, eorum difficultatum etc. Etgo non excludatur forma docendi tam utilis
ob aliquam falsam intellectionem termini « dialogus ». Quidquid est, res clarius
dicatur,

Pag. 17, lin. 17. « Agere »: melius « procedere ».

Pag. 17, lin. 28. « fidei educatores »: fortasse melius « in fide educatores »,
i. e. educant homines ad fidem recte secundum propriam personalitatem exer
cendam,

Pag. 17, lin. 30. Quid est « evangelica fides »? fortasse melius « secundum
evangelium » vel « secundam fidem », nam patet, de quanam fide agatur.

Pag. 17, lin. 32. « ad libertatem... »: clarius « ad illam libertatem, qua... ».

Pag. 17, linn. 35ss. «si de educandis... studium habeatur »: melius vox
studium non construitur cum « de », sed cum genitivo; etgo dicatur, «si insuf-
ficiens habeatur studium educandi homines... ».

Non apparet quid nota n. 23 huc referat, nam agit de operibus caritatis, non
de educatione ad maturitatem.

Pag. 18, linn, 2-7. In his lineis videtur adesse aliqua inconcinnitas; nam primo
agitur de officiis in communitate adimplendis; dein de Dei voluntate in eventi-

bus agnoscenda et demum de « petfectione christiana »; iamvero « pertectio chri-
stiana » certo latius patetr, quam adimpletio officiorum in communitate. De qua
ergo re agitur? Tantum de officiis in communitate humana perfecte adimplendis?
Tunc fiat sermo de hac re et non de perfectione christiana ut tali, quae non con-
venit ad contextum et melius poneretur pag. 17, lin. 37.

Pag. 18, lin. 3. « quibus adsunt »: melius « quos adiuvant ».

Pag. 18, lin. 4. «in id nitentes »: «in id » forte omitil potest, nam sensus
idem et clarus remanet,

Pag. 18, lin. 10. Non apparet cur hic mentio fiat pauperum et debilium?
Fortasse res ita connecti posset: « qua in re (i. e. in adimplendis officiis in com-
munitate hominum) peculiaris ratio et cura habeatur pauperum et debiliorum ».

Pag. 18, lin. 12. Cur adducitur hic Mc. 2, 16s. de amore Tesu erga pecca-
tores? Numquid hi etiam inter « debiliores » numerandi sunt?

Pag. 18, lin. 16. clarins: « iam praesens adesse videtur ».

Pag. 18, lin. 17. Tuvatne hic ita per digressionem mentionem facere illorum
« amicalium coetuum »? Ttem quaeri potest, num conveniat illa praecedens fere
simplex enumeratio vatiarum categoriarum fidelium.

Pag. 18, linn. 18 5. « christiane agere »?

Pag. 18, lin. 25. « in ipsa communitate spiritum vere catholicum et missio-
parium »: ne videatur addi nova materia, melius educatio ad catholicitatem et
spiritum missionarium ut pars educationis ad spiritum communitatis proponatur
et quidem hoc modo: « spiritum communitatis; qua in re non tantum ad commu-
nitatem localem vel Ecclesiam propriam particularem respiciant, sed fideles do-
ceant spiritu vere catholico totam Ecclesiam amplecti, unde sponte etiam spiritus
missionarius fluet ».

Pag. 18, lin, 27. «impossibile tamen...» fortasse melius modo positivo:
« meminerint tamen communitatem radicem cardinemque proprium in SS. Eucha-
ristiae celebratione habere ac proinde educationem ad spiritum communitatis hinc
incipere debere ».

Pag. 18, lin. 31. « omnimodamque subministrationem ad invicem »: melius
« mutuum adiutorium vel auxilium » (vel « ut invicem adiuvent »).

Pag. 18, linn. 34-38. Constructio valde infelix; proponitur: « insuper com-
munitas ecclesialis per caritatem, orationes, exemplum, paenitentiaeque opera
vere officio fungitur materno erga animas ad Christum adducendas ». (Vel « ma-
trem agit » vel « vere officiom exercet maternum »).

Pag. 18, lin. 39. « Ipsa... »: quid significatur hac voce?

Pag. 18, lin. 40. Qui sunt hi « debiliores »? Fortasse dicatur « spiritualiter
debiliores », ut distinguantur a debilioribus supra lin. 10 commemoratis. Insuper
in hac eadem linea omittatur vox « aluntur », quod non videtur praebere bonum
sensyum.

Pag. 18, lin. 42. « Nondum credentes... alliciuntur et fines Ecclesize exten-
duntur »: hae expressiones minus bene sonant; nam « allicere » facile perperam
intellegi potest de alliciendo cum aliqua, etsi parva, fraude; extensio autem
finium Ecclesiae egoistice sonat (« proselytismus! »). Proponitur: « nondum cre-
dentibus via ad Christum eiusque Ecclesiam indicatur vel sternitur ».

Pag. 19, linn. 4s. «sed evangelii,., missos ab episcopo »: fortasse melius
mentio fit Christi ipsius et quidem ita: « ... sed Evangelii Christi, neque nomine

suo agere sed per episcopum a Christo ipso missos esse, pro quo legatione fun-
guntur » {cf. 2 Cor. 5, 20) ».

Pag. 19, lin. 6. Non apparet quare hic mentio fiat S$S. Eucharistiae.

Pag, 19, linn. 22-24, Tam in praeccedentibus sufficientissime dictum est agi de
scientia sacra et ad sactum finem directa. Proinde linn. 23 s. facile omitti possunt
et earum loco simpliciter sic dicatur: « Proinde maxime cordi habeant lectionem
et meditationem S, Scripturae, iuxta illud... ».

Pag. 19, linn. 30s. « Studio Patrum diversorumque... documentorum »: in
documento tam sollemni Concilii potius sermo de sanctis Patribus esse deberet;
insuper loco « diversorumque » dicatur « aliorumque » (uti habebatur in textu
emendato!) ad indicandum agi etiam in scriptis Patrum de documentis traditionis.

Pag. 19, lin. 32. «sed etiam »: hic melius inciperet nova sententia: « Ad
aptas autem responsiones... ».

Pag. 19, lin. 36. «consulant »; melius « studeant optimis et probatis... »;
nam non agitur tantum de consulendis hinc illine, sed de vero studio prosequendo
auctorum hodiernorum,

Pag. 20, lin. 16. « creatio studiorum moderatoris »: expressio valde difficilis
intellectu; potius aliquomodo describenda esset, fere ita: « institutio cuiusdam
studiorum moderatoris, qui scilicet pro sacerdotibus totius alicuivs territorii hanc
partem concreditam habeat ».

Pag. 20, lin. 20, « pervestigandi »: deest obiectum; dicatur « ad pervestigan-
dam... rem catecheticam aliaque id genus ».

Pag. 20, lin. 22. « Iis alilsque » melius « his aliisque ». « Iis »: potius « his ».

Pag. 20, lin. 23. «vigilanti cura adiuventur »: melius « peculiari cura iu-
ventur ».

Pag. 20, lin. 26. «alicui alii operi pastorali speciali in dioecesi... », nam
debet indicari ratio, cut specialis praeparatio requiratur; « addicantur »; adda-
tur « comparando eis aptam ad unumquodque opus praeparationem ».

Pag. 20, linn. 29ss. « facile utentes »: melius: « facile uti possint ut ita...
cognoscere queant »,

Pag. 20, lin. 39. «singuli aut inter se »: melius « sive singuli sive inter se
coniuncti (« uniti » facile de unione mentis intellegitur).

Pag. 20, lin. 40. Loco «sui» dicatur « corum ».

Pag. 21, lin. 7. « in commodum fratrum » indicat ac si solum ipsi aliis com-
modum aflerant, nihil ab aliis accpientes; proinde haec expressio omittatur et
dicatur: « tum ad mutuo communicandas experientias apostolicas cum fratribus,
qui eandem missionem.., »,

Pag. 21, lin. 12. Agiturne de unitate in ministeriis vel de unitate omnimoda?
(in hoc secundo casu evidenter res non pertineret ad hanc primam partem sche-
matis).

Pag. 21, lin. 16. « in memotiam... revocantes »: melius breviter « memores
igitur doni Spiritus Sancti... ».

Pag. 21, lin. 21. « Enixe »: melivs « eloquenter, diserte, clate » vel similiter.

Pag. 21, lin. 27. « Spiritus... propagatus est »: expressio neque ordinaria
neque felix: proponitur: « spiritus intravit »? « in eremo » melius: « in deserto ».

Pag. 21, lin. 31. « In sacerdotio Christi participationem »: in praecedentibus
non erat sermo de tali participatione, sed tantum de dono Spititus Sancti!

Pag. 21, lin. 34. « Spirituale, immo et materiale »: nonne melius ponitur « tam

spirituale quam materiale » quod magis caritati respondet, quae scilicet totius
hominis curam agit.

Pag. 22, lin. 3. « Adiuvare possit »: melius « iuvet ».

Pag. 23, linn. 24s. « specialiter... unum presbyterium efformant »: forte
melius « in unaquaque dioecesi... speciali modo unum presbyterium efformant ».

Pag. 23, lin. 38 s. « illa nempe missione... continuatur »: non apparet clarus
nexus cum linea praecedenti; nam certe Filius non est missus illa missione, quae
nune continuatur; potius e contrario haec ultitma missio est continuatio missionis,
qua Christus missus est.

Pag. 24, lin. 15. « In primis oneribus ministerii... »: ut res clarior evadat
dicatur « in primis initiis »; fortasse melius rediretur ad textum « emendatum »
«in primis difficultatibus et responsabilitatibus ministerii ».

Pag. 24, lin. 24. Latine rectius « hospitalitatis ne obliviscantur ».

Pag. 24, lin. 27. Melius latine « solliciti de iis... ».

Pag. 25, lin. 10. Melius latine « ob ratfonem... », vel simpliciter: « propter
fraternitatem... ».

Pag. 25, lin. 13. Ponatur semicolon post « defecerint » ita ut postea incipiat nova
sententia: « Quare eos misericordia... ».

Pag.- 26, linn. 20-27. Textus hic valde contortus et minime clatus est. Sim-
plicior evaderet, si primo necessitas officii Presbyterorum explicaretur, quatenus
sine ipsis laici nec verbum Dei nec Corpus Christi haberent, et dein locus et officium
qui spectant ad laicos efferrentur.

Pag. 26, lin. 23. « Presbyter non esset qui frangeret eis »: forte clarius:
« i non exsisterent Presbyteri qui frangerent eis ».

Pag. 26, lin. 25. «Sed praeter hanc sollicitudinem »: clarius: «sed salva
hac sollicitudine... ».

Pag. 26, lin. 28. Melius « Presbyteri sincere quoque laicorum... ».

Pag. 27, lin. 7. Melius « solliciti sint de iis ».

Pag. 27, lin. 14 s, Clarius « ut nemo eorum extraneum sese in fidelium... ».

Pag. 27, lin. 23. « ad limitatam quandam et coarctatam... s,

Pag. 27, lin. 26. Melius « nam quodlibet sacerdotale ministerium », ut detur
ratio praecedentium.

Pag, 27, lin, 353, Loco « recolant » melius « meminerint ».

Pag. 27, lin. 39. « paratos praebeant »: melius « exhibeant vel ostendant »
vel adhuc melius « parati sint ».

Pag. 27, linn. 39 ss. Clausula « permittente vel exhortante proprio Ordinario »
melius ponitur post « ad suum ministerium ».

Pag. 28, lin. 3. Forte clarius «ut pervetere hoc instituto firmo manente,
ipsum tamen hodiernis... ».

Pag. 28, lin. 40. Loco « praeparentur » melius dicatur « seligantur ».

Pag. 29, lin. 4. « exemplum sequi possint Pauli apostoli » nam ex eo quod
cognoscunt, quae in praecedentibus memorata fuerunt, nondum sequuntur Apo-
stolum, sed haec cognitio eos capaces reddit, ut sequantur.

Pag. 29, lin. 19. Addatur hoc modo: « populus quem elegit et acquisivit
sanguine suo (cf. Acs. 20, 28) ».

Pag. 29, lin. 20. Latine melius « habere deberet » (consecutio temporum!).

Pag, 29, lin. 21, Loco «sint » « essent » vel « evaderent » (consecutio tem-
porum!),

Pag. 29, lin. 24, Forte melius « officium ducebant » (vel duxerunt).

Pag. 29, lin. 27ss. Loco «quae ducit ad sollicitudinem » dicatur melius
«unde oritur sollicitudo »; vel omittantur verba «et ad procurandum » et
sequentia « ne in populo Dei... » immediate nectantur ad « Ecclesiae », nam ex-
plicant obiectum sollicitudinis Ecclesiae; textus ergo sic sonet: « ... missionis sa-
cerdotalis, e qua oritur sollicitudo totius Ecclesiae, ne in populo Dei hic in terris
operatii... desint ».

Pag. 29, lin. 35. «Ecclesia habeat sacerdotes quantum necessarii sint.. ».

Pag. 30, lin. 1. Cum subiectum « Presbyteris » (pag. 29, lin. 37) in dativo
est, loco « parcentes » dicatur « parcendo ».

Pag. 30, lin. 2. « adiuvare, ut se rite praeparent ac proinde aliquando... ».

Pag. 30, lin. 12. « respondere cum propheta... ».

Pag. 30, lin. 14. Loco « ut modo quodam » ... melius: « ac si modo quodam ».

Pag. 30, lin. 16. « Sed potius... »: cum sententia iam nimis longa sit, melius
hic incipitur nova sententia hoc modo: « ipsa enim potius ex signis intellegenda
et diudicanda est, quibus... ».

Pag. 30, lin. 21. Loco « aperte » forte melius « diserte ».

Pag. 30, lin. 24. Forte melius « quippe in guo tribulationibus tanta gaudia
misceantur » (vel, « tribulationes etiam tanta gaudia sibi unita habeant »).

Pag. 31, lin. 1. Loco « arctiore modo » simplicius: « arctius ».

Pag. 31, lin. 4. « ad sanctitatem quaerendam », nam homo obligatur ad ten-
dendum ad sanctitatem non ad ipsam de facto assequendam; praeterea dicatur
« omnino peculiari titulo ».

Pag. 31, lin. 10. « Presbyter etiam pro populo Dei... » nam agitur de novo
titulo ad sanctitatem tendendi; sed adhuc melius diceretur « Insuper Presbyter etiam
pro populo Dei sanctificare se debet »,

Pag. 31, linn. 16 ss. Agiturne de novo motivo ob quod sacerdos ad sanctitatem
tendere debet, in quantum scilicet hae actiones et ministeria vitae sanctitatem
requitunt? An agitur de his ministeriis, inquantum sacerdotem iuvare valent ad
se sanctificandum? Non videtur obtinere ptius, nam hoc motivum ad idem rediret,
quod iam memoratur supra, scilicet sacerdotem ad petfectionem tendere debere,
in quantum est sacerdotii Christi particeps; si autem obtinet secundum, hoc cla-
rius dicendum esset, fere ita: « Quinimmo per ipsas quotidianas sacras actiones,
quas exercet, sicut et per integrum suum ministerium, sacerdos seipsum sancti-
ficare valet, id quod totis viribus etiam ad effectum deducere studeat ».

Pag. 31, lin. 23. Omittatur phrasis nimis rhetorica « praeclare omnibus
semper innotuit » et dicatur simpliciter « uti clare constat... ».

Pag. 31, lin. 27. Ad claritatem mutetur ordo verborum et quidem sic: « ordi-
naria lege, Deus potius per illos sua mirabilia ostendere praefert... ».

Pag. 32, lin. 12. Ad claritatem dicatur, de qua trenovatione et diffusione aga-
tur, fere sic: « ... pastorales renovationis Ecclesiae eiusque diffusionis in univer-
sum mundum », Sed textus nimis contortus est. Cur hi fines aliunde noti enu-
metrantur?

Pag. 32, lin. 16. Loco « qua possint esse » melius « qua evadant in dies
aptiora instrumenta ».

Pag. 32, lin. 23. Adiectivum « potens » adhibetur potius de personis; in hoc
loco autem refertur ad « exercitium » quod potius res abstracta est; melius eius
loco adhibetur verbum « valere »: « ideoque presbyteros effortmare potest ad... ».

Pag. 32, lin. 24. Loco « efformare ad sanctitatem » dicatur « formare in
sanctitate »,

Pag. 32, lin. 35. Melius loco « dicentis » ponitur « loquentis » vel « praedi-
cantis »?

Pag. 32, lin. 36. Loco «sic et » dicatur « insuper et »; nam non agitur de
aliqua aequalitate, sed potius de novo motivo.

Omittantur verba « severissimis verbis » nam textus qui citatur minime se-
verus, eo minus severissimus dici potest.

Pag. 33, lin. 2. Loco « merito ipsi recordentur » melius « oportet recor-
dentur ».

Pag. 33, lin. 6. Loco « mysterio sanctae missae » adhibeatur traditionalis
expressio « mysterio sacrificii eucharistici ».

Pag. 33, linn. 6-13. Sententia nimis longa. Saliem ea quae lin. 13 dicuntur
statim initio dicenda essent. Ergo lin. & sententia fere ita incipere deberet: « Exci-
tent vividum spititum fidei et laudis in mysterio Sancti Sacrificii Eucharistici... ».

Pag. 33, lin. 7. Estne celebratio Sacrificii Eucharistici vere munus praecipuum
sacerdotis? Quid de verbi Dei praedicatione, quid de fidelibus dirigendis? Nonne
officium sacerdotale ordinarie describi solet tamquam secumferens duplicem pote-
statem: ex una parte in Corpus Christi physicum, ex alia parte in Corpus Christi
mysticum? Ergo dicatur « in qua unum e muneribus suis praecipuis ».

Pag. 33, lin. 14. « impetret efficacitatem... »: cum in praecedentibus de cele-
bratione S. Missae et de Sacramentis administrandis praecipue sermo est, quae ex
opere operato agunt, haec conclusio non bene fundatur. Fortasse ita dici posset:
« Simul a2 Deo in his actionibus impetrare curent pro omni activitate apostolica
efficacitatem memores verbi Domini: Sine me nihil potestis facere » (cf. Jo.
15, 5).

Pag. 33, lin. 18. Loco « imitentur » fortasse magis blande dicatur « imitari
studeant ».

Pag. 33, lin. 21. « Peculiatemque ascesim pastoralem »: melius « peculiarem
ascesim pastoris animarum propriam ».

Pag. 33, lin. 25s. « ad novas vias... parati sint »: addatur « duce prudentia
et propriis supetioribus » ne haec exhortatio perperam intellegatur.

Pag. 33, lin. 40. Oporteret indicare, quo modo progressus scientifici efficiunt,
ut interior vita difficilius cum extetioris vitae ratione componi valet? Saltem res
explicanda est. .

Pag. 33, lin. 41. « Quasi captivi fiunt » fortasse melius explicatur fere sic:
« ad exteriora, immo et sensibilia trahendo... ».

Pag. 34, lin. 3. « permoti, periculo exponuntur... vocetur » fortasse melius
« afficiunt etiam vitam presbyteroram eorumque vitam spiritualem in discrimen
vocare possunt ».

Pag. 34, lin, 12. Fortasse ita compleatur « qui voluntatem Patris semper quae-
sivit (cf. To. 5, 30) et adimplevit »,

Pag. 34, lin. 20. Omittatur vox « vinculum » (probabiliter expressio irrepsit
ex epistola ad Col. 3, 14, sed hic non bene ponitur); dicatur simpliciter « per-
fectionem sacerdotalem... ».

Pag. 34, lin. 23. Potius adhibeatur lingua traditionalis; loco « sactamento Al-
taris » dicatur vel « a sacrificio Eucharistico » vel, magis generaliter, « a 8§S. Eu-
charistia »,

Pag. 34, lin. 36. Postquam unio cum SS. Trinitate memorata est, iam sermo
culmen suum attigit. Proinde non convenit memorari tribulationes, quae insuper
hic vix sunt ad rem.

Pag. 35, lin. 23, Loco « praxi consiliorum » dicatur « in consiliis exercendis »
vel «in vita secundum consilia evangelica instituenda ».

Pag. 35, lin. 33. Fortasse clarius « simul signum est et stimulus ».

Pag. 35, lin. 34. « peculiaris... foecunditatis »: fortasse melius « spititualis
foecunditatis peculiaris fons ».

Pag. 35, lin. 35. Fortasse aptius et melius latine: « etsi autem illa ab ipsa
sacerdotii natura non exigatur... »,

Pag. 35, lin. 37. Ad melius protegendam praxim FEcclesiarum Qrientalium
fortasse dicatur: «ubi semper habebantur et habentur Presbyteri coniugati, qui
optime de Ecclesia meruerunt ».

Pag. 36, lin. 12. « Ut Dei familiae... ministrarent ».

Pag. 36, lin. 13. Quid significant verba « paternitatem in Christo plenius
acquirant »? Fortasse agitur de sensibus paternis erga fideles habendis et osten-
dendis,

Pag. 36, lin. 22. « Qui in Eeclesia genus humanum... coniunxit »: ordinarie
in S. Scriptura Ecclesia et non genus humanum ut sponsa Christi exhibetur (etsi
apud aliquos Patres etiam « natura humana » ut talis exhibeatur). Cf. Eph. 5,
22-33; 2 Cor. 11, 2; cf. To. 3, 29; Me. 9, 15; Le. 5, 35. Genus autem humanum
in Ecclesia et per Ecclesiam Christo contungitur. Proinde dicatur clarius: « Qui
in Ecclesia, sua Sponsa et per eam genus humanum... coniunxit... ».

Pag. 36, lin. 24. «signum vivum »; fortasse melius omittitur adiectivum
« vivum », nam patet agi de signo vivo, cum sit sermo de praedicatoribus vel
presbyteris; vel ergo dicatur simpliciter « signum » vel «signum eloquens vel
manifestum... ».

Pag. 36, lin. 25, « Puturi, per gratiam... praesentis »: ad claritatem melius
« futurd, qui per gratiam et fidem iam praesens est et in quo... ».

Pag. 36, lin. 35. « ob omnes has rationes ».

Pag. 37, linn. 3s. Hic videtur admitti impossibilitas, saltem humana, coeli-
batum servandi, quod videtur nimis concedete. Fortasse melius diceretur « verum
est petfectam continentiam... a non paucis ut impossibilem considerati » et dein
continuare cum textu uti iacet.

Pag. 37, lin. 10. 8i memotatur hic scientia psychologica, nonne memotari
deberet etiam scientia medica, quae etiam multa auxilia praebere potest?

Pag. 37, lin. 11. Loco « inter illa vero reponi debent » dicatur « numerari ».

Pag. 37, lin. 22, Quid significant verba « ad optimam hominis formam asse-
quendam »?

Pag. 37, lin. 23. Omittatur « cum » et dicatur « Christo... consociamur et
conformatmur » (haec verba enim cum dative construuntur uti optime fit in se-
quentibus lineis schematis, cf. lin. 29).

Pag. 37, lin. 31. Cum textus 2 Cor. 8, 9 potius agat de « paupertate » a Do-
mino per Incarnationem assumpta, loco huius textus adducatur M: 8, 20:
« ... filius autem hominis non habet ubi caput reclinet » (cf. Le, 9, 58).

Pag. 37, lin. 32, « Testimonium gratuiti doni Dei reddiderunt »: expressiones
valde obscurae; fortasse dicatur: « exemplo ostenderunt (vel testificati suat) donum

Dei gratis dari (vel dandum esse) (cf. Acz. 8, 18-25) et sciebant tam necessaria
habere quam penuriam pati ».

Pag. 37, lin. 36. Fortasse clarius ita: « etiam preshyteri sciant... ».

Pag. 37, lin. 37. Fortasse explicandum est, quid hic intellegatur sub voce
« vita apostolica ». Fere ita: « vitae apostolicae, quae scil. consistit in proventuum
communi possessione ad instar bonorum communionis... » (cf. nota n. 55), Sed
tota phrasis nimis contorta est,

Pag. 37, lin. 40. Fortasse melius omittitur vox « perfectio » et dicitur sic:
« minime solis religiosis reservari: per eam enim sacerdotes vivendi formam...»
(ita simul excluditur accusativus cum infinitivo et textus clarior evadit).

Pag. 38, lin. 1. « prae ceteris fidelibus »: cum ordinatie sacetdotes fidelibus
opponantur vel omittatur adiectivum « ceteris » vel dicatur « prae ceteris Christi
discipulis ».

Pag. 38, lin. 4. Dicatur melius «in suis rebus omnem speciem vanitatis fu-
giant »: secus enim de vanitate interiore (i. e. superbia) textus intellegi posset
{(insuper: fugere construitur cum accusative!).

Pag. 38, lin. 7. Quid significant verba « libere facileque se habeant »?

Pag. 38, lin. 10. Fortasse melius « invitantur ut sentiant in se ».

Pag. 38, lin. 19. « momentum in Ecclesise aedificationem huius oboedientiae
quam imitantur »: constructio infelix et non clara; proponitur: « magnum mo-
mentum, quod in Ecclesia aedificanda (vel pro... aedificanda) habuit oboedientia
Christi, quam imitantur ».

Pag. 38, lin. 28. Fortasse clarius « ad arctiorem cum Christo unionem oratione
efficiendam (vel obtinendam) ... ».

Pag. 38, lin. 29. Fortasse ita: « oratione quae e fide viva fluit et sub inspi-
ratione Spiritus Sancti procedit ».

Pag. 38, lin. 30. « cuiusque ope magis... intellegere valeant ».

Pag. 38, linn. 34-37. Fortasse melius et clarius ita: « iugiter persentiant ne-
cessitatem sibi incumbere ut pro animabus sibi concreditis apud Deum per Chri-
stum tum oratione tum mortificatione (vel paenitentia) intercedant ».

Pag, 38, lin. 38, Fortasse ita: «in eis (afflictionibus wel persecutionibus)
ctucem a Christo sibi oblatam cum eo ferendam agnoscant ».

Pag. 38, lin. 39. Clarius ita: « eamque in luce paschali cum spe tollentes fide-
liter Dominum sequantur ».

Pag. 39, lin. 1. Non est ratio cur mutetur modus exprimendi loci citati
Col. 1, 2, proinde dicatur: « ut adimpleant in se quae desunt... ».

Pag. 39, lin. 3. « missionem... vivificari a Spiritu Sancto »: expressio minus
usitata et non valde clara: fortasse melivs et simplicius: « activitatem apostolicam
vivificari... ».

Pag. 39, lin. 9. Omittatur vox « exetcitium », nam patet agi de oratione
exercenda; dicatur simpliciter « oratio mentalis »,

Pag. 39, lin. 19. Omittatur « ideoque »: non est necessarium et nexus Sa-
cerdotii cum Apostolorum munere non tam immediate patet.

Pag. 39, lin. 26. Omittatur « dummodo cum legibus et normis Ecclesiae
conformia sint » nam secundum linn. 21s agitur praecise de mediis « quae Fe-
clesia, decursu temporum, apptobatione sua sancivit ».

Pag. 42, lin. 15. Nescio an « animo deptimi » sit expressio latina: posset
dici, « animo deficiant ».

Pag. 42, lin. 19. Latine melius « cooperantur in exsequendo » (cf. textum
emendatum').

Pag. 42, lin. 28. « fide maxime petcipi possunt »: ergo etiam alifs mediis?
Etsi agatur de rebus supernaturalibus? Ergo dicatur « fide sola percipi possunt ».

Pag. 42, lin. 34. Cotrigatur constructio fere ita: « homini in agro semi-
nanti, secundum illud Domini: Sic est regnum Dei quemadmodum si homo iaciat
sementem in tetram, et dormiat... ».

Pag. 43, lin. 5. « De quibus omnibus... universi orbis Presbyteris... grates
agit »: cum inde a pag. 42, lin. 40 agatur, #on de illis quae Presbyteri fecerunt, sed
formaliter de iis, quae Spiritus Sanctus effecit, non est conveniens de bis Presbyteris
gratias agere. Proinde verba mutentur fere hoc modo: « Sacrosancta Synodus de
coopetatione in hoc Spiritus Sancti opere praestita universi orbis Presbytetis...
grates agit ».

9
Exc.mus P. D. IOANNES KLOOSTER

Episcopus Surabaiensis

Venerabiles Patres,

In recognoscendo schemate de ministerio et vita presbyterorum mu-
nus commissionis conciliaris satis restrictum erat, quia de diversis aspec-
tibus presbyteratus iam tractatur in schematibus de Ecclesia, de edu-
catione sacerdotali et in Litteris Encyclicis, sicuti Ad Catholici Sacerdotii
Pii Papae XI et Sacerdotii Nostri Primordia loannis Papae XXIII. Huius
rei ratione habita atque elementorum, quae in textu recognito conti-
nentur, schema praeparatum iudicio cowuferentiae' episcoporum Indo-
nesiae dignum videtur, ut habeatur tamquam basis disceptationis.

Ut textus de consiliis evangelicis magis persuadere possit sacerdo-
tibus recentioris generationis eisque adiumentum sit, proponimus ut
pericopae de ipsis consiliis, practerquam rationibus e Sacra Scriptura
etiam fundantur rationibus sumptis e scientia psychologica hodierna.
Item?® in eisdem pericopis sincere agnoscantur difficultates etiam in
societate nostra catholica exsistentes quoad principia et praxim harum
virtutum.

Praeterea’ curandum est, ut hi loci concordent cum locis aliorum
schematum, ubi idem modus Christum sequendi tractatur, nempe sche-
matum de Ecclesia, de accommodata renovatione vitae religiosae et de
institutione sacerdotali. |

Quoad textum schematis in genere caveantur repetitiones atque elu-
cidationes nimis elaboratae, ita ut textus magis vigorosus evadat et aptius
ad persuadendum.

Pro tempore futuro in votis est, ut in campo theologiae sedulo incum-
batur studio theologiae presbyteratus,

In specie vellemus, ut attendatur ad sequentia. Ad pag. 38, ubi
agitur de oboedientia: hoc loco agnoscatur responsabilitas hominis pro
actibus suis et deinde exponatur:

1. Quod oboedientia, ad maturam libertatem filiorum Dei addu-
cens, minime impedit, quominus sacerdos in munere suo exercendo
propria incepta suscipiat et consilia sua cum fiducia proponat.

2. Quod sacerdos * se subiciendo iudicio superiorum suorum perficit
connexionem suam cum eis, quos Christus Dominus instituit rectores
visibiles Ecclesiae suae, atque item perficit® solidarietatem suam cum
eiusdem dioecesis fratribus in ministerio.

Ad eamdem ® pag. 38, n. 15, ubi agitur de subsidiis vitae internae:
mirum est, quod hic quidem sermo fit de lectione spirituali et de devo-
tione erga B. Virginem Mariam, sed non de sacramento poenitentiae,
quod sacramentum tamen credimus esse medium magni vigoris ad fo-
vendum spiritum supernaturalem et fervorem in servitio Dei.

Textus emendationum, quas proponimus, scriptis tradetur, Dixi.

In textu scripto tradito: ' ... ? Deinde. ¥ Insupet. 4 deest.
5 deest. ¢ deest.

Animadversiones additae;

Conferentiae episcoporum Indonesiae.

Prooemium, linn. 5-11: omittatur, quia nexum idearum perturbat.

Pag. 12, linn. 7-9: Seribatur: « Christus Dominus, ad divinum cultum cele-
brandum et ad populum Dei pascendum semperque augendum, in Ecclesia sua
ministros instituit » etc.; linn. 27-29 tunc omitti possunt. Rafio: ita totum munus
sacerdotis indicatur. Cf. de Ecclesia n. 28: « Ad Evangelium praedicandum fide-
lesque pascendos et ad divinum cultum celebrandum consecrantur, ... Muneris
unici Mediatoris Christi participes in suo gradu ministerii, omnibus verbum divi-
num annuntiant. Suum vero munus sacrum maxime exercent in eucharistico cultu
vel synaxi... ».

Pag. 12, linn, 17-18. Verba « subordinato tamen gradu » et item pag. 15,
linn. 30-36, et pag. 21, lin. 12 et 37-38, omittantur, quia tenorem paternalisticum
habent,

Pag. 14, lin. 20. Loco « constituitur » scribatur « formatur ».

Pag. 15, linn. 24-25. Scribatur « ... ut sint ministri Christi in Liturgia sacer-
dotale munus suum » quia ita magis apparet sententiam subordinatam reapse ad
Christum referre.

Pag. 18, linn. 14-20. Omittantur, quia non est, cur omnes et singulae turmae
fidelium enumerentur. Ipsae iam indicantur in linn. 8, 9 et 10.

Pag. 18, linn. 39-44. Omittantur, quia nihil novi afferre videntur,

Pag. 19, lin. 5. Dicatur « sed ut missos a Christo, in cuius persona munus
suum exercent ». Tali modo melius fundamentum dogmaticum ponitur.

Pag, 20, lin. 4. Addatur « Studium autem theologiae semper habeatur ut
sacerdotis proprium vel praecipuum ».

Pag. 20, lin. 13 - pag. 21, lin. 9. Setvetur quoad substantiam, sed magis con-
cinne exaretur.

Pag. 21, lin. 33. Scribatur « suos ut socios, immo ut fratres et amicos con-
siderent... ». Quia semel saltem in toto schemate dicatur episcopos esse etiam
fratres presbyterorum (cf. Mz 23, 8s.).

Pag. 26, linn. 7-11. Abbrevietur et mutetur ut sequitur « ...sed etiam illas
virmates ne negligant, quae praesertim hodie in humano consortic magni aesti-
mantur... ». Ratio: etiam ilis virtutibus, de quibus agitur in linn. 4-6, omnes
christiani ornati sint oportet. In sequentibus vero lineis sermo est de virtutibus,
quae in societate moderna praesertim aestimantur.

Pag. 27, lin. 35ss. « Recolant igitur presbyteri omnium ecclesiarum sollici-
tudinem sibi cordi esse debere ut » addatur « sicuti unicuique episcopo, cuius sacer-
dotio presbyteri facti sunt participes, sollicitudine universae Ecclesiae cordi esse
debet ». Ratio: facti sunt ut episcopo auxilio sint. Atqui episcopo sollicitudo om-
nium ecclesiarum cordi esse debet.

Pag. 32, linn. 11-19. Omittatur ut superfluum.

Pag. 33, post linn. 17-20 inclusive, i. e. « Demum, populum Dei regentes
ac pascentes... et oves illum sequuntur » immediate scribatur « semper opus pa-
storale perfectius complendo et novas vias pastorales, ubi opus sit, ingrediendo »
et nihil amplius addatur. Rafio: hoc modo tenor pastoralis magis concinne ex-
primitur.

Ad n. 13. Pag. 34, linn. 12-38 sic sonent: « .. qui in omnibus vitae even-
tibus voluntatem Patris semper adimplevit (cf. Io. 4, 34; 6, 38; Hebr. 10, 9)
usque ad mortem crucis (cf. Phil. 2, 8), suae vitae unitatem quaerant in agnitione
voluntatis divinae, quocumgque modo ipsos vocet, sive in oratione, adoratione et
gratiarum actione, sive in muneribus sacris rite implendis, fideles docendo vel
oppressos visitando ac consolando, semper seipsos tradentes pro grege sibi com-
misso. In omnibus ergo rebus Deum eiusque voluntatem quaerentes invenient
et vinculum perfectionis sacerdotalis et simul principium, quod in unitatem redigit
ipsorum vitam et actionem quo fit, ut in tribulationibus consolatione repleantur
et superabundent gaudio (cf. 2 Cor. 7, 4) ». Ratio: sic tota peticope concinnior
reddi posse videtur,

Ad n. 14, Pag. 35, lin. 40 - pag. 36, lin. 14 ita legantur: « In virginitate
enim vel coelibatu propter Regnum caelorum servaio presbyteri facilius indiviso
corde {cf. Mt. 19, 11; 1 Cor. 7, 32-33) soli Deo eiusque Regno se dedicant.
Expressius tali continentia totalem significant personae suae donationem cordis
nempe et corporis, soli Christo, respondentes apostolicae eius vocationi: © Relictis
omnibus secuti sunt eum ” (Le. 3, 11). Liberius quoque in statu virginitatis
ministrant Dei familiae, plenius paternitatem in Christo acquirunt et expeditiores
fiunt ad servitium Regni Dei ». Ratio: tali modo ideae optimae in schemate alla-
tae concinnius et clarius exprimi posse videntur.

Pag. 36, linn. 23-31, sic ordinentur: « ... testificantur aptioresque fiunt mu-
neri sibi commisso disponendi fideles uni vito illosque exhibendi virginem castam
Christo (2 Cor. 11, 2); insuper signum vivum efhciuntur illius mundi futuri,
pet gratiam et fidem iam praesentis, in quo filii resutrectionis neque nubent neque
ducent uxores {Lc. 20, 36 ». Ratio: tali modo habetur ordinatio magis logica.

Pag. 36, lin. 39 - pag. 37, lin. 14. Sic scribatur « Presbyteri, ergo, gratia
Del vocati et confisi, secundum ecclesiasticam legem sacrumn coelibatum Jibera vo-
luntate accipientes, el toto corde inhaereant, atque in hoc statu sincere et forti-
ter perseverent, agnoscentes magnum illud donum, quod a Patre eis datum est
et quod a Domino tam aperte tollitur (Mg 19, 12) et meditando prae oculis
habentes praeclara mysteria, quae in eo continentur ac per ipsum significantur.
Quo magis autem perfecta continentia in mundo hodierno a non paucis impos-
sibilis consideratut eidemque permulta obstacula et pericula imminentur, eo hu-
milius et perseverantius presbyteti a Deo gratiam ad illud donum integre custo-
diendum deprecentur oportet ». Ratio: occasione quaestionis coelibatus obser-
vandi pro generatione hodierna presbyterorum apertum verbum necesse esse vi-
detur, coelibatum secundum Evangclium esse donum, quod a Patre quibusdam
datur » (De Eecclesia, n. 42).

Pag. 38, linn. 13.26. Loco textus recogniti scribatur: « Jtague, ad sese
Christo obedienti conformandos, voluntatem suam Regno Dei totam per cbedien-
tiam dedicantes, in spiritu fidei accipiant et exsequantur quae a Superioribus
suis statuuntur vel commendantur, Tali enim modo perficiunt connexionem suam
cum eis, quos Christus Dominus instituit rectores visibiles Ecclesiae suae, atque
solidarietatem suam cum etusdem dicecesis fratribus in ministerio.

« Quae obedientia, ad maturam libertatem filioram Dei eos adducens, mi-
nime impedit, quominus in munere suo exetcendo propria incepta (initiatives) su-
scipiant et consilia (idées) sua cum fiducia proponant parati ad illorum iudicio
se subiciendos, qui supremum in Ecclesia Dei regendi munus exercent ». Ratio:
ut in textu habeatur aliquid concretum, agnoscatur responsabilitas hominis pro
sui ipsius actibus, scientia psychologica magis in lucem posita, et denique ut sit
concordantia cum Jocis in aliis schematibus de eodem modo Christum sequendi
tractantibus (cf. de renovatione accommodala vitae religiosae, n. 14).

Pag. 39, n. 15, linn. 20-30 omittantur, Ratio: est elucidatio nimis elaborata.

Pag. 39, inter n. 15 et n. 16, tamquam aliquis transitus e loco de tebus
spititualibus ad locum de rebus temporalibus inseratur textus ut sequitur: « Pre-
sbyteris prae ceteris fidelibus valet verbum Domini, ut qui sunt in mundo non
sint de mundo (Jo. 17, 15). Utentes ergo munde tamquam non utentes (I Cor.
7, 31) perveniant ad illam libertatem erga res creatas, qua docibiles fiunt ad vocem
divinam in vita etiam quotidiana audiendam. Ex qua libertate ac docilitate cre-
scit illa discretio spiritualis, qua in suo ministetio et in ordinanda vita propria ac
habitudine ad bona terrestria opus habent. (Continvatur in pag. 4).

Quae habitudo pro presbyteris magni est momenti, guia salus nostra in me-
dio mundo perficitur et bona creata profectui personali hominis prorsus sunt
necessaria. Nihil solliciti {cf. Phil. 4, 6) gratias ergo agant pro omnibus, quae
eis a Patre caelesti ad vitam recte peragendam donantur. Discernant tamen oportet
in lumine fidei omnia, quae eis occurrant, ut ad rectum usum bonorum Dei volun-
tati respondentem ducantur et respuant, quae saluti suae sunt obnoxia ».

Pag. 42, n. 19. Initium a linn. 11-13 mutetur: « Sacrosancta haec Synodus
omnes denique presbyteros invitat ut una cum episcopis sicutl cum fratribus in
Domino in dies fideliores se praestent missioni Christi ac numquam... ». Ratio:
ut magis benjgne sonet et episcopl se ne exemptos esse ostendant a perfectione
paulatim obtinenda.

Pag. 42 et 43, n. 19. Omittantur verba « Sacrosancta Synodus » quae hic ter
repetuntur. Ratio: haec repetitio non est apta ad reverentiam erga S. Synodum

fovendam.
Pag. 43, n. 19 a linea 7 mutetur: « Presbyteris, episcoporum fratribus in or-
dine sacerdotali, ... » ut benignius et intimius sonet.

10

Exc.mus P. D. IOSEPH BANK
Episcopus tit. Materianensis, aux. laurinensis

(Absentis exc.mi 1J. Bdnk textum legit exc.mus P. D. Ioseph Ijjas,
ep. tit. Tagaratensis, adm. ap. Csanadiensis in Hungaria, qui sic prae-
loguitur; )

Venerabiles Fratres,

Commissum mihi est at textum interventus exc.mi . Toseph Bink
hac vice perlegam, quod fraterna promptitudine facio. En textus:

Venerabiles Patres,

In n. 16 schematis summam laudem merentur ea, quae de aequa
presbyterorum remuneratione deque eorumdem praevidentia sociali sa-
pienter statuuntur. Nemo non videt, quam maximi sit momenti, ut iusti-
tia socialis ante omnia in nostro campo ecclesiastico perficiatur, ne cum
camdem aliis sollerter praedicaverimus, ipsi reprobi inveniamur!

Nunc liceat mihi quasdam modestissimas animadversiones facere
in concreto.

1. De munere verbum Dei praedicandi, ad n. 2 schematis. Quae de
hac re maximi momenti dicuntur, sicut iam aliqui innuebant, prorsus
sunt omnino insufficientia. Necessarium censeo, ut Concilium nostrum
heic vel alibi quaedam verba gravissima faciat de responsabilitate sacra
deque novis omnine methodis verbum Dei digne et efficacius praedicandi.
Praedicatio enim nostra, proh dolor! fere ubique in crisim, seu in discri-
men vocata est: tum ratione materiae tum ratione formae. Totum ergo
systema praedicandi quamprimum severissime revisioni subiiciendum
est. Ordo seu ratio dicendi ab ipso Ordinario loci tamen praescribi debe-
ret ita ut datis temporibus, v. g. omni triennio, praecipua fidei nostrae
principia omnibus fidelibus nostris ad modum adultorum patefiant. Elo-
quentia ergo sacra ad pristinum splendorem restituenda est. Sermo sacer
sit longa meditatione praeparatus, brevis, exemplis praesertim Sacrae

Scripturae munitus, stylo perpolito concinnatus, ad exigentias mundi
huius temporis accommodatus, amorem Boni Pastoris resplendens et
denique vita exemplari oratoris probatus.

Perutile esset si ad adiuvandos praesertim sacerdotes iuvenes Romae,
vel alibi, Centrum vel Consilium quoddam de verbo Dei digne annun-
ciando erigeretur, cuius esset in linguis diversis subsidia praestare pro
praedicatione, v. g. edere summaria provetrbiorum, citationum ex aucto-
ribus classicis, vel breves adumbrationes facete de diversis materiis, item
concordiam facere inter theologiam et scientias naturales ad usum
oratorum.

2. De munere populum Dei regendi, ad . 4. In pag. 17 haec legun-
tur: « Sed et iuniorum peculiaria urget cura et insuper coniugum et
parentum ... » etc.: ad haec humiliter sequentia addere forsan iuvabit;
« Specialis eorum sit cura, Boni Pastoris exemplum sequens, de iis fide-
libus qui in matrimoniis invalidis Ecclesiae sacramentis orbati misere
iactantur, et omnibus modis satagant ad divortia tollenda et praeca-
venda ».

En rationes. Venerabiles Patres! Si unam alteramque Civitatem exci-
piamus, divortium per portam matrimonii civilis late latiusque apertam
in fere omne orbis regnum irrepebat, et nunc inter iuvenes praesertim
coniuges incredibili modo grassatur. Multi fideles in matrimonio inva-
lido viventes a Concilio nostro impossibile quid exspectant, suorum
nempe coniugiorum convalidationem. Cum et ipsi sint fideles nostri,
etsi errantes, Ecclesia: @) aliquo modo reddat eosdem certiores, sese ipsis
condolere, sed contra ius divinum vinculum ligaminis eorum convali-
dare non posse; &) eosdem pie roget, animos ne perdant, peccataque
sua cum educatione vere catholica puerorum expiare velint; ¢) cum per-
multi fideles nostri in matrimonio sic dicto mixto vivunt, a Concilio
nostro suadendum esset Summo Pontifici, ut haec matrimonia ob defec-
tum tantum formae canonicae saltem inde a quinque annis nulliter
attentata in radice benignissime sanare dignetur. Hac enim paterna di-
spositione permultis in familiis pax domestica et animae tranquillitas
reverteretur.

Sed in ipsa Ecclesia ad praecavenda divortia aliqua omnino facienda
sunt: 4) praeparatio ad matrimonium revera sit seria cum examine de
fidei nostrae rudimentis confuncta ..."; 5) quotannis in qualibet parochia
sic dictus dies matrimonii christiani cum triduo sacro introducatur. Set-
mones sacri sint separatim ad maritos, ad uxores et ad iuvenes nup-
turientes ...’; ¢) promissio seu sponsalitiae matrimoniales — si fieri
potest — sint obligatoriae, ut una pars alteram interea cognoscere

valeat. Cum etenim in ordinibus religiosis vota perpetua praemissis
novitiatu votisque temporalibus fiant, in matrimonio statim ad votum
seu ligamen perpetuum devenitur! d) Statuatur iure positivo novum im-
pedimentum matrimoniale erroris ex capite deceptionis in casibus de-
terminatis (v. g. mores corrupti, praegnantia ab alio mulieris, etc.). Hoc
modo coniuges intuste et fraudulenter decepti praevio processu a vinculo
absolvi possent, eorumdem matrimonia invalida declarando.

3. Quaedam de oboedientia, ad n. 14. In textu recolendum esset
momentum quoddam pulcherrimum sacrae ordinationis, ubi Ordinario
proprio pro tempore existenti oboedientia et reverentia promittitur.
Revera non agitur heic de caeca oboedientia, de « Sic volo, sic iubeo »,
sed de rationabili obsequio, quod ex parte sacerdotum-filiorum patri-
episcopo debetur. Item in aetate, ubi valor auctoritatis et ifuris valde
deficit, inculcandum foret, quod in Ecclesia sine iuris justitiaeque respectu
nungquam etimus « acies bene ordinata »! Legi. Gratias.

In textu scripto tradito: ' Saepe saepius sine prima Communione et sine
Baptismo accedunt ad Matrimonium. Ergo instruendi sunt! 2 Card. Sue-
nens simile quid iam optime commendabat.

11

Exc.mus P. D. STEPHANUS LEVEN
Episcopus tit. Buritanus, aux. S. Antonii

Fratres Concilio dedicatissimi et Filige Auditrices carissimae!

Non habeo paginam ex libro precum 'l Velim vocem meam levare
et verbum proferre pro homine neglecto et oblito in schemate, nempe
pro vicario cooperatore.

Hoc Concilium Oecumenicum multa perpulchra edixit de notione
episcoporum, efiam aquxiliarium,’ multa de parochis, de religiosis, de
fratribus seiunctis et de non-christianis. Impossibile videtur quod in
textu nostro de ministerio et vita presbyterorum nihil prorsus invenitur
de figura et apostolatu vicariorum cooperatorum. Quomodo eos praetet-
mittere possimus? ...}

In multis archidioecesibus et dioecesibus plus quam media pars sa-
cerdotum in apostolatu versantium vicarii cooperatores sunt. Certe inae-
stimabilem laborem in paroeciis perficiunt! Eis vero nullus definitur
status iuridicus et eis vindicantur fere nulla iura. Ridetur semper quando
dicitur vicarium nullum habere ius nisi ius ad sepulturam ecclesiasticam.
Attamen non est causa ridendi pro vicario.

Vicarius a parochis et etiam non infrequenter ab episcopis habetur
tamquam mere iuvenis, adolescens, valde immaturus. Si vita communis
servatur, frequenter vicarius tamquam hospes aestimatur et vitam, sicuti
in seminario, ducit." Si, e contra, mos est quo singuli sacerdotes proprias
domos habent, saepe vivit a parocho et a necessitatibus paroeciae fere
isolatus. Revera autem vicarius nullo modo est iuvenis. Si habet ° viginti
quattuor annos vel quadraginta duo — vel plus, est vir, vir maturus,
vir qui multos annos laboris et studii dedicavit ut necessitatibus populi
Dei inserviret. Est vir pretiosis qualitatibus et charismatibus praeditus
qui nullo modo debet isolari a regimine paroeciae ...°

Ad normam canonum parochus solus possidet statum proprie iuri-
dicum, et ipsi soli competit decisio de omnibus rebus paroeciae. Prae-
terea in dioecesibus maioribus presbyter fit parochus solummodo quando
vigor et vis fere evanuerunt! Insuper in fure, paroecia tamquam benefi-
cium habetur — ac si esset praemium fruendum, non wmumus’ im-
plendum ...}

Nemo neget trauma, immo et frustrationem tot vicariorum coope-
ratorum in nostris diebus; est crisis valde gravis! Methodus antiquata
et inefficax qua hodie reguntur persaepe prohibet exercitium charisma-
tumn quae habent. Immo propter praesentem frustrationem et abusum
charismatum vicariorum saepe fit quod cum tandem aliquando parochi
sunt constituti, incapaces sunt veri et fructuosi apostolatus.

Directores technologiae modernae eiusque negotiorum societatum
tantas pecunias et tot annos non impenderent in educatione hominum
et postea eosdem tam inepte, et tam inconsulte et tam infructuose adhi-
berent. Administratores moderni qui artem administrationis bene callent
iam didicerunt quod si homines maturi tractantur tamquam verae pet-
sonae humanae, tamquam viri responsabiles, digni reverentia et fiducia,
non minuitur auctoritas ipsius administratotis, sed augetur et valde auge-
tur efficientia hominum. In Ecclesia, proh dolor! haec notio. responsabi-
litatis non universaliter recognoscitur. Schema nostrum eamdem procla-
mare debet.

Vicarit cooperatores una cum parocho debent efformare unam pet-
sonam moralem, unum presbyterium, unum collegium servitii. Eorum
est idem presbyteratus, ...” eadem missio ad docendum et ad pascendum
populum Dei. Parochus ergo debet agere unacum vicariis, et vicarii
unacym " parocho. Parochus debet vicariis consulere; eisque reveren.
tiam et honorem et fiduciam et amorem exhibere. Simulque vicarii easque
qualitates erga parochum ostendere debent. Vicarii, uti viri maturi, col-
laborare debent tamquam veti cooperatores, memores et necessitatum
paroeciae et responsabilitatis ultimae quae apud parochum restat.

Processus quo iudicia bene formantur ..." idem est in paroecia ac in
aliis circumstantiis complexis, puta in societatibus commercialibus et
in rebus publicis moderandis. Habentur sane quattuor gradus: «) Con-
gregatio seu computatio omnium elementorum quae ad certum modum
agendi pertinent; &) aestimatio omnium possibilium optionum alterna-
tivarum vel contrariarum unacum efectibus possibilibus; ¢) conclusio
logica de modo agendi qui in concreto melior videatur; d) ez tunc fine
finaliter *: sententia seu iudicium quo hic modus agendi seligatur secus
ac ille. Solummodo in hoc ultimo gradu iudicii implicatur auctoritas.
Auctoritas minime diminuitur quando sua functio proprie agnoscitur
et observatur, immo crescit et honoratur.

Vicarius cooperator, ergo, perbene habeatur tamquam primus inter
consultores parochi. Tamquam vir maturus et tamquam presbyter, vica-
rius proponat elementa necessaria pro iudicio in paroecia efformando.
Unacum parocho partem habeat in aestimandis effectibus; unacum pa-
rocho laboret in prosequendo conclusionem meliorem.

Sed etiam in regimine diocecesis hi vicarii cooperatores meliore modo
adhibendi sunt. Perbene dictum est in par. 6 schematis, lin. 40, post
Concilium nos exoptare « coetum sacerdotum aptiore modo ac normis
jure determinandis repraesentantium presbyterorum qui episcopum in
regimine dioecesis efficaciter adiuvare possit ». Rogo ..." quod in textu
de hoc coetu fiat mentio presbyterorum iuniorum, praesertim vicariorum
cooperatorum ..."

Concludo.” Memores ergo simus vicariorum cooperatorum nostro-
rum. Sunt enim bene merentes, Deo et Ecclesiae valde devoti. Ordines
sacros acceperunt ut sint veri cooperatores ordinis nostri. De illis, ergo,
fiat tractatio — et propria et ampla — in textu emendato schematis
nostri ..."* Dixi.

In textu scripto tradito: ' deest. 2 deest. 3 Nonne magni
momenti aestimantur hi vicarii? nonne sunt viri bene merentes de Ecclesia Dei?
Nonne investigare et renovare debemus eorum sortem et condicionem? et ea quae
cottigenda sunt corrigere? * vita sicut in seminario ducitar. 3 Sive
sit natus. ¢ In paroeciis ubi haec isolatio verificatur et vicarii parvipen-
duntur, ministerium saepe fit inane et insipiens, depersonalizatum et dehumani-
zatutm, 7 uti onus. ¥ Tn multis paroeciis Europae et etiam in pa-
tria mea audivi multos vicarios dolentes quod sibi non conceduntur onera et
responsabilitates vere maturae. Responsum feci: quare populum non visitas in do-
mibus? quare non instituis coetus inter adultos pro docttina sociali Ecclesiae di-
scenda? vel inter pueros et invenes pro catechesi? His tamen vicarii respondent:

Parochus non bene aestimat has novitates et eas nobis interdixit! ? eo-

rum est. 9 cum. 1 (anglice: decision-making). 2 deest.

3 quidem. % qui setvata debita proportione partem habeant in coetu

proposito. Talis repraesentatio habeatur etiam in consilio pastorali quod in decreto
de munere episcoporum commendatur, 5 deest. ¥ Secundo, hoc
schema debet commendare, et debet explicite commendare usum machinarum et
methodorum modernorum in ministerio sacerdotali, Quis et ubi sit parochus qui
possit personaliter cognoscere paroecianos iuxta verbum Boni Pastoris, Fgo co-
gnosco aves meas (lo. 10, 14)? Habentur sane machinae modernae quibus paroe-
ciani individui enumerari possunt unacum eorum facultatibus, charismatibus et
necessitatibus. Adnotari potest status educationis religiosae, an matrimonium con-
traxerint coram Ecclesia, et alia huiusmodi. Hoc modo et adhibens talem machi-
nam pastor gregem suam optime cognoscere potest.

Forsitan obiciatur quod talis machina requirit artem seu sollertiam peculia-
rem, Bene, deinde acquiratur talis sollertia! aut melius, habeatur laicus hac in re
peritus qui adiuvare possit. Forsitan etiam obiciatur quod expensa talis machinae
immoderata essent, vel quod alius sacerdos in paroecia talem computationem ted-
dere possit, — et quidem parvioris pretii! Sed respondendum videtur: sacerdotes
etiam numetosiotes nequeunt agere tali cum praecisione ac machinae modernae,
et praeterea et fundamentaliter: sacerdos est praeco Evangelii, est alter ego ipsius
episcopi in evangelizatione et sanctificatione animarum. Sacerdos neque est neque
debet esse machina statistica! Insuper etiamsi illi apti essent ad hoc onus mere
statisticum petficiendam sacerdotes in numero sufficientes omnino desunt. Adsunt
vero machinae modernae, perutiles, et ad necessitudines paroeciarum nostrarum
plene respondentes. Adhibeantur, ergo, in nomine Domini.

Moderator: Humanissime rogantur Patres ut velint redire ad loca
sua. Interim loquatur exc.mus D. Franciscus Zak.

12

Exc.mus P. D. FRANCISCUS ZAK
Episcopus §. Hippolyti

Venerabiles Patres,

Textus recognitus schematis nostri in genere laudandus est tamguam
vera emendatio prioris textus. Schema utique placet, tamen nonnulla, uti
mihi videtur, abbreviari vel omitti possunt, imprimis ubi de rebus com-
muniter notis et persaepe descriptis agitur. Speciali autem commemo-
ratione digna sunt, quae potissimum nostris temporibus respondent ...!

1. Praemittere volo aliquam correctionem textus necessariam in n. 7,
pag. 24, linn. 4 ss., ubi legitur: « Quapropter magni momenti est ut
omnes presbyteri, sive dioecesani sive religiosi » etc. Divisio inter pre-
sbyteros dioecesanos et presbyteros religiosos inadaequata, uti dicam,
mihi videtur et non correspondet iis quae v. g. in schemate de pastorali
episcoporum munere in Ecclesia in n. 34 dicuntut. Ibi invenimus se-
quentia verba: « Religiosi sacerdotes ... vera quadam ratione ad clerum

dioecesis pertinere dicendi sunt, quatenus in cura animarum atque apo-
stolatus operibus exercendis partem habent sub sacrorum praesulum
auctoritate ». Divisio esse potest tantum inter presbyteros saeculares
vel religiosos, qui omnes ad clerum dioecesanum pertinent, sicut Papa
Ioannes XXIII, sanctae memoriae, non semel in suis allocutionibus ex-
plicavit.

Ea de causa dicatur in textu nostro: « Presbyteri, sive saeculares
sive religiosi ... »,

. . . . . 2
Secundam animadversionem, circa n. 14, tantum in scriptis tradam ...

Tertia animadversio: circa spivitum presbyterorum  paupertatis.
Quoad spiritualitatem laicorum in schemate de apostolatu laicorum,
cap. I, n. 4, pag. 17, linn. 40 ss., optime dicitur: Laici « Iesum paupe-
rem secuti, bonorum temporalium nec inopia deiciuntur nec copia in-
flantur; Christum humilem imitati, non efficiuntur inanis gloriae cupidi,
sed placere Deo magis quam hominibus student, semper parati propter
Christum omnia relinquere ». Si hoc jam pro laicis valet quanto magis
valere debet pro sacerdotibus et quidem temporibus prosperis hodiernis
satietate luxuque imbutis?

Nullo modo forsan falsam aestimationem bonotum temporalium vel
ipse contemptionem eorum propagare volo; absit etiam omnino, ut sa-
cerdotibus honesta sustentatio denegetur. Tamen homines, inter quos
presbyteri habitant, attente animadvertunt immo exspectant discretio-
nem spiritualem sacerdotum circa rectam habitudinem ad mundum crea-
tum bonaqgue huius mundi, sicut iam proposuit em.mus card. Dépfner.
Hac in re sacerdotibus hodie munus speciale propositum est. Populus
christianus praesertim iuvenes exemplo vivo quoad dictam discretionem
spiritualem indigent. Ubi exemplum invenire possunt nisi in vita sa-
cerdotali?

Pro sacerdotibus ulterius valet verbum Domini, ut qui sunt in
mundo « non sint de mundo » ...". Utentes ergo mundo « tamquam non
utentes » ...° perveniant ad illam libertatem, qua indifferentes fiunt erga
omnes res creatas ac proinde dociles ad vocem divinam in vita cotidiana
audiendam. Ceterum de hac re maximi momenti hodie etiam inter sacer-
dotes saepesaepius discussio fit. Ergo schema nostrum clarus et fusius
in hac materia loquatur oportet.

Venerabiles Patres! Nos in Concilio renovationem instaurationem-
que Ecclesiae et vitae christianae intendimus. Ista renovatio apud nos
ipsos et sacerdotes nostros initium sumere debet. Nobis persuasi esse
debemus, istam renovationem solummodo in spiritu Evangelii prospere
procedere posse, i. e. in spiritu evangelicae paupertatis, caritatis et liber-

tatis filiorum Dei secundum illud pulcherrimum S. Francisci Assisiensis
exemplum,

Imaginem sacerdotis perfectam non servabimus concessiones fa-
ciendo sed potius exemplum in vita cotidiana pracbendo. Ad hoc schema
nostrum presbyteros tamguam « providos cooperatores Ordinis episco-
palis » magno fidentique animo exhortari debet et, uti mihi videtur,
bene intendit. Exoptamus ut fructus in bonum totius Ecclesiae optimos
proferat,

His breviter expositis proponere audeo ut textus noster in nn. 14
et 17 recognoscatur vel suppleatur, Quoddam specimen in scriptis secte-
tariatui tradam. Dixi. Gratias.

In textu scripto tradito: ' Hac ratione liceat mihi duplicem animadversionem
facere et quidem circa legem coelibatus et spiritum paupertatis. ? Notum
est, quod hodie saepe, tamen raro proh dolor! omni studio et responsabilitate,
de coelibatu a sacerdotibus imprimis funioribus discuttitur. Quandoque ipse animus
assensionis internae deest. Lex coelibatus saepius tantum modo negativo consi-
deratur. Ea de causa consideratio positiva in schemate omnino necessaria est.
Coelibatus primum non significat aliquam recusationem, sed potius vacationem
et quidem pro Regno Dei, qua in re sacerdos ex toto se Christo Domino tradit.
Cura animarum eo magis nostris tempotibus hanc consecrationem sacerdotis po-
stulat, ut cum S. Paulo dicere possit: « omnibus omnia factus sum» (I Cor.
9, 22). Demonstrari igitur oportet, Ecclesiam ius habere (sicuti in Ecclesia latina
constat} ut sacerdotibus legem coelibatus imponat. Fcclesia ex mandato Christi
sacramenta administrat et consequenter etiam condiciones statuit sub quibus ali-
quis sacerdotium accipere valet. Qui ergo sacerdotium libere suscipere vult, etiam
condiciones libere affirmare et implere debet. Coelibatus est donum a Patre datum,
Ecclesia firma spe exspectat ut Deus istud donum sufficienti numero vocatotum
concedat, Sacerdos scire debet, in omni. vita sacerdotali difficultates haberi, quae
non mutari sed tantum tolerari possunt. Ad has difficultates afflictionesque saepe
pertinet discrepantia quae semper habetur inter sanctitatem ipsam et eius perfec-
tionem realem in vita sacerdotis. Haec discrepantia praesertim ab illo seatitur qui
serio ad maiorem sanctitatem tendit. Hanc exspectationem non solummodo dies
paucos sed totam vitam sine periculo alicuius minimalismi potius laeto animo
comprobare, hoc certe virtute et magno robore indiget. Propterea mihi necessa-
rium videtur, schema nostrum quoad legem coelibatus animum sacerdotum clarius
vehementiusque confirmare et in eis fiduciam divini auxilii excitare debere, quia
usu subsidiarum ad vitam interiorem fovendam —- quae subsidia in schemate
indicantur — a Deo illam perseverantize gratiam accipient, ut omnes difficultates
afflictionesque  superare et ita animae aequitatem ac tranquillitatem consequi
possint. Ut falsam spem exspectationemque praecaveamus omnino subscribere
debemus quod in n. 14, pag. 36, linn. 38-39 dicitur: « Itague legem coelibatus
Sacrosancta haec Synodus iterum comprobat », cui addantur saltem verba « et con-
firmat », quia hac in re et sacerdotes et populus christianus a Concilio fudicium
certum integrumgue exspectant. ¥ terrestria, 4 (cf. JTo. 17, 15).
S (cf. 1 Cor. 7, 31).

Animadversiones additae:

De habitudine preshyteri ad mundum bonaque terrestria: Presbyteris prae
ceteris fidelibus valet verbum Domini, ut qui sunt in mundo non sint de mundo
(cf. To. 17, 15s.). Utentes ergo mundo tamquam non utentes (cf. I Cor. 7, 31),
perveniant ad illam libertatem, qua indifferentes fiunt erga omnes res creatas ac
proinde dociles ad vocem divinam in vita cotidiana audiendam. Ex hac libertate
et docilitate excrescit discretio spiritualis circa rectam habitudinem ad mundum
creatum bonaque terrestria. Quae habitudo pro presbyteris magni est momenti,
quia salus nostra in medio mundo perficitur et bona creata profectui personali
hominis prorsus sunt necessaria. Nihil solliciti {cf. Phil. 4, 6) gratias ergo agant
pro omnibus, guae eis a Patre caelesti ad vitam recte peragendam donantur. Di-
scernant tamen oportet in lumine fidei omnia, quae eis occurrant, ut ad rectum
usum bonorum Dei voluntati respondentem ducantur et respuant, quae saluti
suae sunt obnoxia.

Moderator: Audiant Patres! Moderatoribus visum est tempus esse
proponendi huic congregationi quaestionem: « An Patribus placeat finem
imponi disceptationi super schema de ministerio et vita presbyterorum? »

Patres quibus finem item poni placet, velint surgere; alii maneant
sedentes. [ Intervallum].

Loquatur exc.mus D. secretarius generalis.

Secretarius gemeralis: Patres venerabiles, vobis proponitur nunc
quaestio, cui respondendum est per schedulam, quae mox distribuetur:
« An schema de munisterio et vita presbyterorum placeat ut basis ulte-
rioris elaborationis, iuxta animadversiones Patrum? ». Repeto ... Placet
an non placet? Per schedulam respondendum est.

13

Excmus P. D. EMMANUEL FERNANDEZ-CONDE
Episcopus Cordubensis

Venerabiles Patres,

Gaudendum quidem est quod schema in sua luce ponit excellen-
tiam, naturam et missionem presbyteratus, necnon quia, sub aspectu
practico, claram et efficacem solutionem praebet multis quaestionibus,
quae vitam et ministerium presbyterorum afficiunt; proinde, ex parte
mea laude dignum est.

Nunc vero, liceat mihi tamen quasdam animadversiones breviter
proponere ...'

I. In n. 6 presbyteri merito vocantur « pretiosa spiritualis corona
episcoporum », necnon « adiutores et consiliarii in ministerio et munere

docendi, sanctificandi et regendi populum Dei ». Statuit quoque schema,
in hoc ipso numero, ut constituatur coetus sacerdotum presbyterium fre-
praesentantium, qui episcopum in regimine dioeceseos efficaciter adiu-
vare possint. Totis viribus approbo constitutionem hujusmodi coetus,
ex quo tot beneficia sequentur pro efficacitate et unitate actionis pasto-
ralis, sed aliqua sunt notanda.

Primo quoad nomen: enixe postularem ut non vocetur simpliciter
« Coetus Presbyterorum » quod est appellativum nihil fere significans,
maxime si de eius translatione in linguas vernaculas cogitamus. Aptius
vocari posset « Senatus Presbyterorum » quod verbum melius designat
munus talium sacerdotum, et praeterea iam adhibetur a S. Ignatio Mas-
tyre, qui presbyteros appellat « senatum Dei et consilium apostolo-
rum » ..." et legitur quoque in Codice Turis Canonici, ubi Capitulum Ca-
nonicorum vocatur « senatus et consilium episcopi » ...>. St ergo munus
coetus fere idem futarum est in posterum, quia locum illius tenet, idem
nomen adhiberi potest. In textu praecedenti seu recognito, hoc etiam
nomen legitur; melius igitur esset ut restitueretur.

Quoad wnaturam: prout iacet textus natura huius coetus tantum im-
praecise et confuse exprimitur.

Cum hodie sit « Senatus Canonicorum », vel coefus* consultorum
dioecesanorum, et cum sit instituendum Consilium pastorale, de quo in
schemate de pastorali episcoporum munere in Ecclesia, n. 27, a priore
distinctum, nihil restat pro novo coetu, de quo agitur, nisi nova reordi-
natio consilii existentis quod episcopo iuvat in dioecesi administranda.
De cetero consentio cum em.mo Card. Ruffini quoad munus consultivum
istius coetus,

Sed adumbrari non possent quaedam veluti otientationes quae hanc
novam ordinationem exponerent? Parte pastorali dempta, coetui, iuxta
hoc schemate stabiliendo, pars minus apta labori cohaesionis sacerdotum
cum episcopo remanet. Respondetne hoc illi coetui primorum saeculo-
rum, aut guod est’ grato et ..° animo erga episcopum exspectant sacer-
dotes? Ex alia parte, quousque exspectandum erit ut hoc institutum sta-
biliatur? Nonne urget eius erectio? Revera hoc praesumitur in fine n. 6
cum haec verba leguntur: « nullus ergo presbyter seorsum ac veluti
singillatim suam missionem satis adimplere valet, sed tantum viribus
unitis cum aliis presbyteris sub ductu eorum, qui Ecclesiae praesunt ».

IT. In secunda parte schematis — ubi de vita presbyterorum est
quaestio — semper procedendum esset in exponenda materia ut logicae
consequentiae illarum rerum quae in prima parte dicta sunt. Ut vivere

debet sacerdos nisi congrue dignitati qua Dominus eum erexit ut mini-
strum Evangelii constitueret? Nonne ex ima re postulatur?

Liceat tamen mihi aliquas animadversiones facere: meo humili judi-
cio censeo quasdam inveniri lacunas quoad ea quae dicuntur in n. 15,
circa subsidia ad vitam interiorem fovendam.

In n. enim 13: Sacramentum altaris optime dicitur « centrum ac
radix » totius vitae presbyterorum, quae expressio concinna est et pul-
chra; et in n, 12 sacerdotibus commendatur cotidiana celebratio sanctae
Missae, etiam non praesente populo, quod apprime congruit cum iis,
quae dicuntur in Litteris Encyclicis Mysterium Fidei, quae saltem ad
calcem in notula adduci debent. Sed ad pietatem personalem quod atti-
net, dicitur solummodo: « magni tandem faciant (presbyteri) cultum
Sanctissimae Eucharistiae », quae minime sufficere videntur; aliquid
amplius esset dicendum.

Bene quidem intelligo non expediri ut in schemate devotiones par-
ticulares commendentur in concreto, et ita plena conceditur libertas eas
eligendi « juxta inspirationem Sancti Spiritus et lumen gratiarum eius »
ut legitur in pag. 39.

Sed fortasse aliquid esset pressius et explicitius affirmandum de pie-
tate et spiritu liturgico post constitutionem de Sacra Liturgia cum fere
tota ista ascetica vita sacerdotis ad altare exerceatur, ut schema ait de
Christo « qui in Liturgia sacerdotali munus suum iugiter exercet » ...".
Cum vero agitur de devotione erga B. Virginem Mariam, cur non innui-
tur recitatio S.mi Rosarii, prima omnium devotionum erga B. Virginem?

Alios modos existimo etiam esse qui magno adiumento sunt ut vita
interior vere foveatur. Optimum tamen iudico ut prudens moderatio
schematis in hac parte non turbetur, quamvis haec pars iefunior quam
ptima videatur, ut possibiles sint iusti conatus qui ubicumque oriri
possunt.

Cur tamen significatio huius rei nulla fit? V. g. in pag. 39, lin. 21
— post « fovendam » — posses addi®: « fraternitas sacerdotalis, mutua
inter sacerdotes fiducia, spiritus divinarum rerum cogitationis, labor
apostolicus et studium continuum ».

Duo sunt peculiariter laudanda in schemate et, quae, in praxim de-
ducta, magnum adiutorium erunt pro vita spirituali et pastorali sacer-
dotum: 1) Cursus, de quo in n. 5 schematis ...” 2) Corpora mobilia, de
quibus in n. 9 quae ad plenam eflicacitatem ministerii postulantur, cum
impossibile sit universos sacerdotes habere particularem praeparatio-
nem ..."

Faxit Deus ut hoc schema, ex explicita voluntate episcoporum para-
tum ut amoris pignus erga sacerdotes significemus et a commissione

conciliari quidem peritia perpolitum, magnae utilitati sit ministerio et
vitae nostrorum sacerdotum!

In textu scripto tradito: ' quae fortasse utiles esse possunt. 2 (Trall.
3, 1). % {can. 391 § 1). 4 deest. * est quod. ¢ ma-
gno. 7 (n. 3). 8 deest. % ut presbyteri conveniri possint

praesertim paucis annis post ordinationem, ad pleniotem methodorum pasto-
ralium et scientiae theologicae cognitionem acquirendam, necnon ad vitam spiri-
tualem roborandam. © ad exercendas omnes et singulas species laboris
pastoralis.

14

Exc.mus P. D. STEPHANUS BARELA
Episcopus Czestochoviensis

Venerabiles Patres,

Loguor nomine episcoporum Poloniae.'

Schema, de quo nunc agitur, quoad doctrinam et indolem cum con-
stitutione dogmatica de Ecclesia intime connectitur. In utroque textu
unitas sacerdotii proclamatur, et quidem ratione habitudinis presbyte-
rorum cum episcopo. Attamen praetermittitur fundamentum huius uni-
tatis, quod scil. est immediata unio ipsius sacerdotis cum Christo — Ca-
pite Corporis Mystici et Victima, simul cum filiali unione ad Matrem
Vicariumque eius. Haec omissio gravissima et valde periculosa mihi vi-
detur tum propter rationes theologicas tum propter confusionem, gquae
ex hac omissione pro vita practica sacerdotum oriri possunt.

I — Textus schematis dicit quidem: « Quoniam presbyteri ratione
ordinis sacramentalis arctiore modo cum Christo Sacerdote coniungun-
tur » ...", sed verba haec quasi in margine capitis De Presbyterorum
vita, non vero in capite De unitate Sacerdotii ponuntur, sufficere non
possunt. Vi enim consecrationis sacerdotalis per se et principaliter ordi-
nati sumus ad Sacrificium divinum offerendum, in quo scil. ipse Christus
offert seipsum, totumgque Corpus suum Mysticum, et specialiter cum
singulari amore suum ministrum, seu celebrantem. Ideoque ratione huius
oblationis Christi sacerdos est non solum minister Eucharistiae, sed
etiam quodammodo hostia, imperfecta quidem sed petficienda, informis
si, quod Deus avertat, caritas supernaturalis in corde sacerdotis desit,
formata vero si ille per Christum, cum Christo et in Christo seipsum
offert in spirituale sacrificium, in « hostiam viventem, sanctam, Deo
placentem, rationabile obsequium » ..°, maxime quando magna cum

caritate suscipit crucem, quam ipse Deus ei imponit sub specie tribula-
tionum, laborum, aegritudinis, humiliationis, contemptus, paupertatis.
Propter hanc unionem cum Christo victima quilibet sacerdos iam in die
ordinationis debet generose omnem crucem acceptare, quam Providentia
Dei ab aeterno voluit aut permisit, ut el imponatur ad salutem anima-
rum et ad vivam similitudinem cum Christo Crucifixo in illius persona
efficiendam ...}

Praetermissio doctrinae de unione sacerdotis cum Christo-Victima
in paragrapho de unitate sacerdotii valde periculosa mihi videtur, quia
cum tacet de hac re, faciliter a quibusdam iudicabitur favere cuidam
modernistarum conformismo. Si enim unio cum Christo-Victima funda-
mentum unitatis sacerdotalis sit, neglecta illa, tollitur haec vel totaliter
vel saltem essentialiter ...’

IT — Ex unione sacerdotis cum Christo-Victima tamguam essentiali
fundamento unitatis sacerdotii, necessitas unionis presbyteri cum Maria
Matre Corporis Christi Mystici, logice sequitur.

Schema nostrum bis de B. Virgine Maria mentionem facit, scil. exhor-
tando ut sacerdotes « exemplum Domini efusque Matris sequentes »
sint ...°, et monendo, ut ipsi « devotionem erga B. Virginem magni fa-
ciant. Ipsa enim est Mater Summi et Aeterni Sacerdotis ... » efc.
{pag. 39).

.... Omnis christianus, et praesertim sacerdos, matre spirituali indi-
get, ut crescat in eo fides, spes, caritas, simul cum humilitate et magna-
nimitate, puritate et fortitudine. Unde Dominus Salvator constituit Ma-
riam, Matrem Ecclesiae, ut sit Mediatrix universalis omnium gratiarum.
Haec Mater optima et amantissima, quae dedit nobis principalem Sa-
cerdotem et Victimam sactificii crucis et simul utpote Corredemptrix,
cum Christo et per Christum incruentum sacrificium Christi obtulit.
Insuper Maria non solum est Mater Summi Sacerdotis et Apostolorum
Regina, ut admittit schema, sed insuper est mater spiritualis sacerdotum,
ut communiter docent theologi ex verbis Christi morientis ad Ioannem:
« Fili, ecce Mater tua ». Maria, utpote mater sacerdotum, specialiter
invigilat super eorum sanctificatione et ministerio apostolico, et super
intima unione cum tota familia sacerdotali, quia mater ex natura sua
tamquam fons unitatis domesticae societatis communiter habetur.

ITI — Mirum est quod in nostro schemate de ministerio et vita sa-
cerdotum de Vicario Christi nihil habetur nisi tria verba, ut scil. presby-
teri noscant « Romanorum Pontificum documenta » ..., Nihil nostrum
schema dicit de filiali erga Sanctam Sedem devotione, de amore erga
Vicarium Christi, de oboedientia eius praeceptis, ac de reverentia ei

debita. Christus enim sacerdotium pro Ecclesia instituit. Ecclesiae vero,
utpote societati fidelium visibili suum vicarium visibilem praeposuit,
ut sit ipse pastor omnium fidelium, ergo etiam sacerdotum, non solum
mediantibus episcopis sed etiam immediate et directe. Potestas enim
Summi Pontificis ..."” est vere episcopabilis, ordinaria et immediata tum
in omnes et singulas Ecclesias tum in omnes et singulos pastores et
fideles.

Certum est etiam, quod unio omnium et singulorum sacerdotum cum
episcopo suo ex unione cum Summo Pontifice vim habet, ita scil., ut
haec conditio necessaria et essentialis illius est. Sublata unione episcopi
cum Summo Pontifice, tollitur ratio unionis sacerdotum cum suo epi-
scopo. Ratio enim cur sacerdotes suo Ordinario uniti esse debent haec
est, quod simul cum episcopo uniuntur visibili Capiti Ecclesiae, seu
Vicario Christi ..."

Conclusio. Supradicta unio presbyterorum cum Ecclesia practice fo-
venda et sevio tractanda est, nempe per totam vitam sacerdotalem. Ut
hic finis obtineatur, bhumiliter propono:

1. Curam pastoralem erga preshyteros aspicere et eorum unionem
cum Christi Ecclesia profundiorem et magis efficacem facere.

2. Ut natura unionis presbyterorum cum FEcclesia universali, sub
aspectu theologico magis in luce ponatur.

Particularia et observationes positivam cooperationem presbyterorum
cum religiosis, scil. cum sororibus, in campo pastorali et apostolico respi-
cientes secretariatui tradam.” Dixi. Gratias.

In textu scripto fradito: ' deest. 2 (n. 11, pag. 31). ¥ (Rom.
12, 1}). 4 Plures huiusmodi sacerdotes habentur, praesertim in his regio-
nibus ubi privantur quidem non solum mediis communicationis socialis, e. g. tele-
visione, diariis, scholis, sed etiam necessatiis ad vitam, ita ut non nisi maxima
generositate fidelium sustentantur, et tamen fere diu noctuque tanquam fortes
milites Christi strenue laborant. De illis tamen schema nostrum omnino tacet, nec
verba cuiusdam consolationis ipsis annuntiat, quibus in suo durissimo certamine
et silentioso labore confortentur. * Non desunt hodie qui supprimere volunt
crucem et spiritum sacrificii in vita sacerdotali, coi opponunt spititum pseudo-
libertatis et licentiae in delectationes. Sed quia nihil magni fit sine spiritu sacri-
ficii, fautores huius tendentiae sub aspectu supernaturali omnino steriles efficiun-
tur, non obstante eorum externa activitate, Quidam hanc sterilitatem videntes et
vitam sacerdotalem exigentiis mundi moderni conformare volentes, putabant auste-
ritatern elus minuendam esse, tempus orationis abbreviandum in favorem opetum
externorum, specialem vestem sacerdotalem auferendam et sic de ceteris. Sed
haec omnia sterilitatem activitatls externae plurium sacerdotum non minuunt,
quia haec ex defectu fidei supernaturalis frequentissime provenit. Nemo vero dat
quod non habet. Solus spiritus sacrificii efficit ut in vita sacerdotali caritas prae-

valeat, ex qua zelus apostolicus simul cum pace et recto gaudio suiipsius diffu-
sivo emanat. Sacerdos qui hoc spiritu sacrificii caret assimilatur potius ministris
Pilati scil. militibus, qui Christum crucifixerunt. ¢ (pag. 36). T ideo-
que et Regina apostolorum. 8 Redactores schematis ignorare videntur
quod in ultima sessione Sacrosancti Concilii nostri B. Marfa Virgo mater totius
Ecclesiae declaratur, et quod ex hac maternitate tantae conseguentiae pro unitate
sacerdotali proveniunt. * Haec etiam dicere possint atheistae in eorum
ratione studiorum! © ue dicit CI.C. can. 218. 1 Tgnorantia
practica huius principii causa erat quod seiunctis ab Fcclesia catholica quibusdam
episcopis, seiuncti sunt etiam eorum sacerdotes, aestimantes se esse directe et im-
mediate unitos non nisi proprio episcopo, non vero Vicario Christi. Ne huiusmodi
error repetatur qui tantas regiones ab Ecclesia catholica separavit, opus est ut in
schemate decreti de ministerio et vita presbyterorum clare indicetur quod omnes
sacerdotes immediate subduntur eflam et praecipue Summo Pontifici, ita quod unio
cum ipso est ratio ac condicio necessaria unitatis cum proprio Ordinario et totius
sacerdotii. 2 Denique humiliter propono ut decretum nosttum sermonem
etiam faciat de cooperatione sacerdotum cum religiosis, et praesertim cum agitur -
de sororibus, adhortentur sacerdotes ut intelligere velint, quod labor illatum in
tantum fructuosum erit, in quantum hae sorores, vero spiritu religioso animatae,
secundum proprias Constitutiones et sub oboedientia proptiae superiorissae in regu-
lati observantia vivunt. Unde oportet, ut studeant non solum illas in proptiae
paroeciae commodum adhibere, sed maxime illas adiuvare ut « Caritas earum
magis ac magis abundet in scientia et in omni sensu ».

15
Exc.mus P. D. SEBASTIANUS SOARES DE RESENDE

Episcopus Beirensis

Venerabiles Patres,

Textus reemendatus de ministerio et vita presbyterorum in genere
placet. Certissimum est Concilium Vaticanum II remanere in futurum
praesertim ut Concilium episcopatus. Non autem remanebit, eodem
modo, ut Concilium presbyteratus. Fortasse Concilium presbyteratus
erit primum Concilium Oecumenicum post hoc praesens Concilium.
Nolo autem tali expressione affirmare textum nostrum pulchertimam
doctrinam de presbyteratu non continere sed intendo dicere tantum
theologiam presbyteratus suflicienter maturam non esse ut in textu
actuali modo exponatur definitivo. Attamen quidquid in futuro adden-
dum sit huic doctrinae mihi videtur quod Concilium nostrum aliquid
profundius et aliquid novum de hac re affirmare debet in praesenti sche-
mate. Ecce observationes meae:

1. In omnibus fere paragraphis nostri textus presbyter dicitur mi-
nister, missus ab episcopo sicut episcopus missus est a Christo, sacra

potestate pollens, providus cooperator episcopi, participans auctoritate
Christi, etc., etc. Verumtamen expressiones istae per se non nobis de-
monstrant veram naturam et totam dignitatem presbyteri. Oportet ergo
essentiam presbyteri evidenter referre ut omnibus facile appareat unde
derivantur omnia attributa sacerdotalia et revera apprehendatur totus
sensus illorum nominum quibus in schemate nostro presbyter designa-
tur. Natura etenim presbyteri cognoscitur atque demonstratur per eius
relationem ad Christum qui fons est atque causa omnis sanctitatis onto-
logicae creaturarum. Talis est lex generalis in theologia catholica. Ita
dignitas B.mae Virginis Mariae tota consistit in relatione eius ad Chri-
stum cuius Mater est. Dignitas episcopi tota etiam reducitur ad eius
relationem cum Christo, in quantum eius sacerdotio participat in illa
maxima mensura quam Deus hominibus decrevit. Dignitas autem sacer-
dotis ' similiter habetur in eadem relatione cum Christo quia eius sacet-
dotio participat sed non eadem mensura ac episcopus. Attamen sacer-
dotium presbyteri est specifice idem ac sacerdotium episcopale. Neces-
sarium est ergo explicite referre quod participatio illa sacerdotii Christi
fit per impressionem characteris a sacramento Ordinis communicati et
ideo vi huius realitatis sacerdos est ille homo qui post episcopum et in
linea sacramentali maiorem unitatem ontologicam habet cum Christo.
Propterea presbyter non est simplex minister Christi, non tantum missus
ab episcopo, neque auctoritate Christi pollens sed post episcopum maior
ac realis repraesentans Christi in Ecclesia est. Sicut in linea Mysterii
Incarnationis Verbum unctum est a Patre et Incarnatum est et factum
est Christus, ita in linea sacramenti Ordinis homo unctus est a Christo,
assumpsit characterem sacerdotalem et factus est presbyter.

Hoc in textu dicatur ut natura et dignitas presbyteri tota luce vi-
deantur et recognoscantur ab omnibus quia in presbytero realitas illa
characteris sacerdotem facit et titulum constituit exigitivum fundamen-
tale omnis * sanctitatis moralis sacerdotii.

2. Ego propono quod inter par. 4-5 introducatur nova licet brevis-
sima paragraphus cuius titulus plus minusve sic sonet: Presbyteri sub
ductu episcoporum communitatis christianae generatores. Nam vita tri-
nitaria est vita communitaria. Vita Ecclesiae est vita communitaria.
Ideoque Summus Pontifex non est sibi sed communitati. Episcopus non
est sibi sed communitati. Presbyter etiam non est sibi sed communitati.
Ergo tota actio pastoralis presbyteri servitium communitatis esse debet.
In labore presbyterali nihil habetur individuale sed omnia ordinanda
sunt ad communitatem efformandam christianam. Praeterea omne illud
quod a Concilio iam dictum est, praesertim in constitutione Ecclesiae,
in constitutione liturgica, in decreto de Oecumenismo, fundamentaliter

reducitur ad affirmandum quod Ecclesia communitas est fidei, cultus,
caritatis et apostolatus. Oportet ergo quod in consonantia cum illis do-
cumentis conciiaribus® affirmetur dimensio communitaria Fcclesiae et
simul bene determinetur natura ministerii sacerdotalis erga generationem
illius communitatis.

3. In par. 6-8 in quibus loquitur de habitudine inter episcopos et
presbyterium, de unione et cooperatione inter presbyteros et conversa-
tione presbyterorum cum laicis mihi videtur esse omnino necessarium
quod explicite dicatur de sacerdotibus agi sive dioecesanis sive religiosis.
Nam valde oportet conceptum presbyterii attente considerare et pro-
fundius evolvere ut ab omnibus theoretice et practice recognoscatut
familiam sacerdotalem esse unam. Fortasse de hoc presbyterio modo de-
finitivo loquetur illud Concilium Qecumenicum futurum. Ideoque sacer-
dotes omnes, sive dicecesani sive religiosi, se habere debent sicut fratres
quia sacerdotium eorum totum reponitur in linea sacramenti Ordinis et
non in linea professionis religiosae. [ta sacerdos religiosus prior est sa-
cerdos episcopi sub quo apostolatum facit' quam eius entitatis religio-
sae. Nonne presbyterium totum essentialiter est wnum * ad episcopum,
quasi sicut episcopatus totum est essentialiter erga Summum Pontifi-
catum?

4. In par. 9 agitur de apta distributione presbyterorum et optime
quidem. Attamen in expositione huius doctrinae silentium fit de duabus
condicionibus quae in hac re valde desiderandae sunt, scil. una ex patte
episcopi et alia ex parte sacerdotis. Disponendo de aliquo sacerdote in
favorem alterius dioecesis, episcopus mittere non debet sacerdotem de-
ficientem quoad qualitates humanas fundamentales vel quoad virtutes
morales sacerdotales. In talibus circumstantiis dispensatio haec certe
oblatio generosa non esset dioecesi alienae sed opportuna solutio diffi-
cultatis in dioecesi propria. Ex alia parte presbyter nolit praesertim in
missiones proficiscere respiciens aliquem finem minus rectum sed tan-
tum malorem perfectionem sacerdotalem et salutem animarum.

5. brevissima et ultima. In par. 14 in quo agitur de consiliis evan-
gelicis textus noster relate ad paupertatem citationes non habet selectas
et sufficientes ex Sacra Scriptura. Quare non referuntur illa verba: « Et
peperit filium suum primogenitum et pannis eum involvit et reclinavit
eum in praesepio »? Et alia illa: « Vulpes foveas habent et volucres
caeli nidos: Filius autem hominis non habet ubi caput reclinet ». Talis
est realismus vitae paupertatis Domini, nostrae imitationi expositus.®
De paupertate in apostolatu etiam non citantur illa verba Domini ad
discipulos: « Nihil tuleritis in via, neque virgam neque peram neque
panem neque pecuniam neque duas tunicas habeatis ». Patres venerandi,

in mundo hodierno omnes pastores, scil. episcopi et presbyteri, respon-
dere debent hominibus huius temporis sicut Petrus claudo respondit ad
portam templi: « Argentum et aurum non est mihi, quod autem habeo
hoc tibi do: in nomine Iesu Christi Nazareni surge et ambula ». Dixi.

In textn scripto tradito: ' sacerdotii. ? deest. 3 conciliariis.
4 deest. 5 deest. ¢ deest.
16

Exc.mus P. D, ALBERTUS NDONGMO
FEpiscopus Nkongsambensis

Venerabiles Patres,

Agere ' sequitur esse, ait philosophus. Atqui in hoc schemate de mzi-
nisterio et vita presbyterorum, ens sacerdotale vel presbyterale vix me-
moratum est et quasi transeunter in cap. I (pag. 12 et 13). Ergo necesse
est ut Ens sacerdotale clarius definiatur et analytice praebeatur in aliquo
capite primario et independente, ut non solum ministerium et vita pre-
sbyterorum ex hoc ente sacerdotali logice consequatur, sed etiam ut
clarificentur et definiantur multiplices relationes tum inter presbyteros
et episcopos, tum presbyteros inter et laicos, tandem ut penitus amovea-
tur quidam modus dicendi moralisticus et paternalisticus.

Quid est ergo ens sacerdotale vel presbyterale? Ens sacerdotale
theologice et ontologice constituitur per relationem particularem quae
refert baptizatum quemdam ad Christum-Sacerdotem et Caput, « viam,
veritatem et vitam » ...°, et vertit eum totaliter ad Christum. « Sacer-
dotium, ait card. Suhard, non est aliquid quod eflicitur; est aliquid
quod est. Et quidem in aliquo sensu, non est aliquid, sed aliquis: Chri-
stus ». Christus est sacerdos eminenti gradu, et solus vere sacerdos:
omnis vera mediatio Deum inter et homines necessarie (quamvis modo
plus minusve longinquo) ad Eius Sacerdotium refertur. Ut hic loquamur
solummodo de sacerdotio ministeriali quod confert sacramentum Ordi-
nis, Ecclesiae fides iam ab origine maxima claritate ..." expressa est:
presbyteri enim, secundum doctrinam Patrum, sunt ministri, vicarii,
servi Christi qui Eum repraesentant, i. e. qui faciunt Christum praesen-
tem hominibus, qui sunt signum efficax eius praesentiae permanentis
et qui exercent ministerium in Eius nomine et loco; alio modo, ut uta-
mur verbo quod in futuro favore gaudebit apud theologos, instrumenta
Christi sunt. Oportet plurimum insistere super hac doctrina quae evi-
dens videtur; ideoque aflirmandum est illam radicalem et totalem depen-

dentiam nostrae activitatis sacerdotalis ab activitate Verbi Incarnati
non extendi ad solum exercitium potestatis Ordinis; sed tota missio
presbyteri inseritur in viva continuatione et quasi in intimis ipsius Mis-
sionis Christi. Christus enim® est missus, est apostolus Patris, uf ait
Toannes in multis locis.* Tamvero « sicut misit Eum Pater, ita ille misit
discipulos suos » ...". Presbyter definiendus est ut Missus qui congreget
populum Dei ad Corpus Christi efficiendum. Ergo ad Personam Christi
oportet nos oculos convertere, si volumus, ut ait liber Pontificalis,
agnoscere quod agimus: « Agnoscite quod agitis ». Agnoscere etiam,
praeter ritus quos palam exercemus, quid sit Ens sacerdotale-presbyte-
rale, quid factus sit presbyter per gratiam vocationis suae.

Omnimodo, Ens sacerdotale-presbyterale theologice,’ ontologice de-
finiendum est ut ens relativum agd Christum-Missum, Sacerdotem et
Caput, « viam, veritatem et vitam », i. e. ad Christum ut Prophetam,
Leiturgum et Regem-Paedagogum. Ens relativum, inquam, in quantum
presbyter, qua talis, non habet consistentiam nisi in Christo-Misso,
Sacerdote et Capite (relatio ). Ens relativum etiam in quantum presby-
ter, qua talis, est essentialiter versus et relatus ad Personam Christi-
Sacerdotis (relatio @d). ..” Nonne Personae Divinae sunt essentialiter
relationes, et quidem relationes subsistentes? Nonne S. Paulus scribit:
« Omnis sacerdos, ex hominibus assumptus, est constitutus in iis quae
sunt ad Deum » ..." i. e.: constitutus est in relationibus ad Deum (ta pros
ton theon)? Ens et existentia presbyteri, uti patet, sunt radicaliter
relata ad Ens et existentiam Christi-Missi, Sacerdotis et Capitis, « viae,
veritatis et vitae » ..."

Exinde non est difficile inferre quod ad presbyterum pertinet con-
tinuam et actualem reddere, secundum omnes dimensiones eius, Mis-
sionem apostolicam et ecclesialem ipsius Verbi Incarnati. Sicut Christus,
cum eo et in nomine eius, presbyter missus est ut congreget Populum
Dei ad Corpus Christi efformandum ...”. Ad vocationem-missionem pre-
sbyteralem ergo pertinebit directe et specifice omnis activitas apostolica
et ecclesialis quae, de natura sua: 1. revelabit hominibus propositum
et mysteria Dei (Veritas), 2. diriget intrinsece homines ad Deum (Via),
3. uniet homines cum Deo in Christo (Vita).

Conclusio. Hic modus exhibendi presbyterum in aliquo capite prae-
liminari et independente, imprimis removet a schemate tonalitatem
guamdam minus placentem; et simul multa clarificat luce peculiari:

1. Vitatur quidam moralismus in exponenda spiritualitate sacerdo-
tali quae sine dubio non apte introducitur iuridicis formulis ut sunt
« debet, oportet », etc.

2. Episcopus et presbyter, participes ambo Sacerdotii Christi-Capitis

(licet gradibus diversis), sunt in solidum responsabiles missionis aposto-
licae et ecclesialis. Episcopus, in quantum Caput Apostolatus et Pasto-
rationis, est principium ordinis et unitatis. His rebus consideratis, et
perpensis, nos episcopi, non debemus oblivisci Spiritum Sanctum saepe
spirare per eos qui infra sunt positi intra populum Dei; presbyteros
autem, etiamsi filii nostri sunt, tamen non minorennes ... Ideo, cum
solliciti sumus « de ministerio et vita presbyterorum », prae oculis
habeamus durante redactione ipsos episcopos (mutatis mutandis), et sic
hoc schema optime componetur ..,

3. Multa bona de laicis diximus, et bene est. Sed timendum est ne
hic modus agendi quasi demagogicus videatur, nisi simul affirmemus
clare et fortiter quod qualitas et vitalitas laicorum dependent a cleri
valore,” labore et zelo. Laici habent in Ecclesia actionem, missionem
et responsabilitatem proprias; sed presbyter est qui, eos formando et
educando:

a) aperit, per doctrinam Corporis Mystici Christi, sensus eorum
ut intelligant suas responsabilitates in Ecclesia Christi; &) presbyter est
qui educat eorum fidem ut omnia facta, situationes et eventus vitae
humanae luce Evangelii interpretentur; ¢) presbyter est qui manet eorum
consiliarius in opere sanctificationis mundi fide, caritate et oblatione.

Igitur, ex dictis, patet hoc schema esse summi momenti, et em.mos
moderatores rogare velim ut disceptatio exhaustiva de hoc schemate fiat
antequam finis ei imponatur; insuper ne applicetur erga hoc schema,
sicut factum est erga alia...", quaedam democratia quae consistit in
scribendo « ingredimini » ante portam hermetice clausam.

Novam ordinationem totius schematis, firmo manente ..."

Moderaror: Conclude, Pater, tempus tuum actum est!

Orator: Ita propono novam ordinationem™: cap. 1. De natura
presbyteri (ubi definitur ens sacerdotale-presbyterale); cap. 1I: De mi-
nisterio presbyteri; cap. III: De vita presbyteri ..."

Moderator: Scriptum trades secretariatui!

Orator: Dixi.

In textu scripto tradifo: ' Opetatio. ? deest. ¥ (Io. 14, 6).
* (quae desiderari posset). 5 Et Christus. ¢ (Io. 8, 21; 10, 36;
17, 3; 23, 25; Hebr. 3, 1). " (Te. 17, 18; 20, 19-21). % deest.

¥ Ut profundius dicam, presbyter rapitur cum Chtisto et in Christo in illum « mo-
tum irresistibilem et aeternum pietatis filialis qui, in sinu Trinitatis, trahit Verbum
ad Patrem ex quo procedit » (Thellier de Poncheville, L'enfance du Christ, Patis,

1938, p. 22). W (Hebr. 5, 1). U (Io. 14, 6). 2 revelando
propositum Dei Tesu Christi (Veritas), ordinando omnia ad Deum secundum volun-
tatem eius {Via), et dando hominibus vitam aeternam (Vita). B deest.
" schemata, 5 titulo, ita propono. 16 dJeest. 7 Vehe-

menter nos afficit hoc schema. Omni ex parte illud perpoliamus; secus videremur
velle exhibere aliguam Ecclesiam quae similis esset homini sine pedibus, locomo-
tivae sine rotis, aut cordi sine amore.

Secretarius generalis: En, Patres venerabiles, exitum suffragationis
factae:

Patres praesentes votantes . . . . . . . 1.521
Dixerunt placet . . . . . . . . . . 1307
non placet . . . . . . . . . 12
placet iuxta modum . . . . . . 1
Suffragium nullom . . . . . . . . . 1

Ergo schema placuit tanquam basis ulterioris elaborationis perfi-
ciendae iuxta animadversiones Patrum.

Moderator: Velit nunc exc.mus P. D. Franciscus Marty, arch. Rhe-
mensis, concludere disceptationem per suam relationem.

Exc.mus P. D. FRANCISCUS MARTY
Archiepiscopus Rbemensis

RELATIO CONCLUSIVA

Venerabiles Paires,

Nomine commissionis, gratias vobis ago propter animum quo acce-
pistis hoc nostrum schema de wministerio et vita presbyterorum. Divitiae
contentae in interventionibus quas audivimus, necnon qualitas et nu-
merus propositionum atque emendationum quae secretariatui-in scriptis
transmissae sunt pretioso adiutorio erunt nostrae commissioni pro re-
dactione definitiva huius schematis, quod presbyteri tantopere exspectant.

Ex iis quae hactenus in aula dixistis quaedam puncta recensenda
videntur, quae erunt veluti normae directivae nostri laboris.

1. Quoad naturam specificam ministerii et vitae presbyterorum. Hac
super re duae conceptiones expressae sunt, quae, primo aspectu, inter
se differre videntur. Una.enim magis insistit super consecratione presby-
teri, operata per sacramentum Ordinis, et super unione personali presby-

teri cum Christo, qui est fons sanctitatis et efficacitatis spiritualis. Altera
vero conceptio insistit super missione presbyteri, quam missionem ipse
a Christo recipit per sacramentum: nempe presbyter, cum membrum
fit Ordinis presbyterorum, eo ipso devenit cooperator Ordinis episco-
porum, ut agat in persona Christi ad Ecclesiae aedificationem.

Re quidem vera unaquaeque ex his duabus conceptionibus in luce
ponit aspectum magni momenti in ministetio et vita presbyterorum. Ideo
nostra commissio ostendere curabit quomodo hae duae conceptiones
harmonice inter se componantur et invicem compleantur, quippe quae
coeant in unitate ministerii presbyteralis.

2. Quoad extensionem ministerii presbyterorum. Utl multi Patres
in suis interventionibus ostendunt, responsabilitas presbyteri ad solos
fideles limitari nequit: pastor enim curam habet de universo grege, sive
agatur de fidelibus sive de non-fidelibus. Huiusmodi responsabilitas ori-
tur tamquam e suo fonte ex missione recepta per unctionem Sancti Spi-
ritus ad evangelizationem omnium hominum, praesertim vero paupe-
rum; et, praeterea, haec responsabilitas constanter roboratur in Eucha-
ristia, quae est centrum et fons totius missionis pastoralis.

In recognitione huius schematis nostra commissio attente curabit
ut haec responsabilitas missionaria presbyteri in sua luce plene ponatur.

3. Quoad exercitium missionis presbyteralis in mundo hodierno.
Ut respondeatur petitionibus Patrum atque exspectationi presbytero-
rum, nostra commissio elaborabit ad congruum remedium ponendum
aspectul intemporali et statico textus actualis. Intra ambitum quidem
normarum generalium, schema nostrum debet profecto manifestare quod
presbyteri, vi suae missionis, vocantur ad praesentiam activam inter
homines nostri temporis et inter ecorum realia problemata.

Ad ulteriorem elaborationem, conferentiae episcopales et, ut spe-
ramus, commissio generalis post-conciliaris exsequentur laborem qui ad
ipsas pertinet.

4. tandem: Quoad stylum schematis et modum logunendi. Multis
Patribus non placet stylus nimis hortatorius nostri schematis. Quoad
hoc, non nimis difficile erit formulas adhibere magis vigorosas, ut ad
cor nostrorum presbyterorum directius perveniamus neque ulla mole-
stia eos inutiliter afficiamus. Praesentando nostris presbyteris cum ma-
xima claritate illas exigentias quas adimpletio missionis hodiernis tem-
poribus ab ipsis postulat, textus definitivus exprimere poterit, uti bene
speramus, immensam fiduciam quam episcopi reponunt in iis qui sunt
€t semper erunt corum cooperatores omnino necessarii. Dixi. Gratias.

[ Plawsus .






